
2023-yil 10-noyabr №44 (4755)

2
Tadbir

Жорий йилнинг 3-4 ноябрь кунлари 
Остона шаҳрида Туркий Давлатлар 
ташкилоти давлат раҳбарларининг 
навбатдаги 10-саммити бўлиб ўтди. 
Унда Ўзбекистон Республикаси Прези-
денти Шавкат Мирзиёев нутқ сўзлаб, 
ўтган асрда яшаган жадид боболари-
мизнинг ибратли фаолияти, илмий- 
ижодий меросини янада чуқур ўрганиш 
зарурлигини таъкидлади. Бу соҳадаги 
ишларни янги босқичга кўтариш мақса-
дида шу йилнинг декабрь ойида мамлакатимизда бўлиб ўтадиган 
“Жадидлар: миллий ўзлик, истиқлол ва давлатчилик ғоялари” 
мавзусидаги халқаро анжуманда Туркий давлатлар жадидшунос 
олимларини иштирок этишга таклиф қилди.

Ўзбек жадидчилик ҳаракатида Тур-
кистон халқлари тақдири билан боғлиқ 
муҳим ҳуқуқий масалаларни Маҳмуд-
хўжа Беҳбудий Россия Давлат Думаси 
даражасига олиб чиққан эди. Орадан ўн 
йил ўтгач, Россияда 1917 йил Февраль 
инқилоби ғалаба қозонди. Россиянинг 
бевосита назорати остида яшаётган Бу-
хоро амирлигидаги сиёсий ва ижтимо-
ий вазият ҳам кескин ўзгариб, амирлик-
нинг метин деворлари нурай бошлади. 
Шундай шароитда амирга бирдан-бир 
мухолиф куч – “Ёш бухороликлар” ҳа-
ракати ўз сафларини қайта қуришга ки-
ришди. Янги Марказий Қўмита мавжуд 
тарихий шароитдан келиб чиқиб, таш-
килотнинг амалий дастурини ишлаб 

чиқишни ўз олдига бирламчи вазифа 
сифатида қўйди. 

Дастур амир ҳукуматидан норози 
бўлган ва жадид ташкилотига келиб қў-
шилган турли ижтимоий гуруҳларнинг 
манфаатини ифодалайдиган ҳужжат бўл-
гани учун дастуриламал аҳамиятига эга 
сиёсий талаблар унда бўртиб турмасли-
ги лозим эди. Шунинг учун ҳам давомли 
баҳслардан кейин бу дастурни ислоҳот 
лойиҳаси тарзида тузиш мақсадга му-
вофиқ, деб топилди ва лойиҳани тузиш 
иши Фитратга топширилди.

Орадан 2 ой ўтгандан сўнг, 1918 йил 
январида Абдурауф Фитрат томонидан 
тузилган “Бухорода ислоҳот лойиҳаси”-
ни “Ёш бухороликлар” Марказий Қўми-

таси муҳокамасига топширди. Лойиҳа 
баъзи бир жузъий тузатишлар билан 
Марказий Қўмита томонидан қабул қи-
линди.

Фитрат ишлаб чиққан ва Марказий 
Қўмита томонидан қабул қилинган маз-
кур лойиҳада конституция масаласига 
ойдинлик киритилмаганидек, амирлик-
даги монархия тузумини ўзгартириш 
масаласи ҳам четлаб ўтилган. Худди шу 
ҳол туфайли кейинчалик большевиклар 
Фитрат шаънига озмунча маломат тош-
ларини отмадилар. Лекин бу лойиҳанинг 
қиммати унда икки муҳим ғоянинг ифо-
даланганида эди.

Бу ғояларнинг биринчиси Бухорода 
ҳуқуқий давлатни барпо этиш, ўрта аср-
лардаги шарқона зулм ва зўравонликка 
асосланган тузумни Европа тарзидаги 
маърифатли монархия билан алмашти-
риш, меҳнаткаш аҳолининг фаровон-
лиги ва маданий даражасини ошириш 
йўли билан Бухорони сиёсий, иқтисо-
дий ва ҳарбий жиҳатдан мустаҳкамлаш 
эди.

Юқоридаги шарҳдан маълум бўл-
ганидек, Фитрат Бухородаги давлат 
тузумини, большевиклар хоҳлагани-
дек, инқилобий йўл билан эмас, балки 
ислоҳотлар йўли билан ўзгартиришни 
тўғри, деб ҳисоблаган. Бу ҳол Фитрат-
нинг нафақат буюк ёзувчи, балки до-
нишманд сиёсатчи бўлганини ҳам яққол 
кўрсатади.

Фитрат шу даврда турли ижтимоий 
гуруҳлар томонидан тузилган дастур му-

аллифларидан фарқли ўлароқ, сиёсий ва 
ижтимоий масалаларга катта эҳтиёткор-
лик ва ҳушёрлик билан ёндашган бўлса, 
маданий ва иқтисодий масалаларга ўт-
ганда аниқ-тайин ва кескин фикрларни 
илгари сурган.

“Бухоро ислоҳоти лойиҳаси”ни ку-
затиш шундан шаҳодат берадики, Фит-
рат “Ёш бухороликлар” ҳаракатининг 
дастуриламалини тузиш ва Бухородаги 
мавжуд тузумни ислоҳ этиш масаласига, 
биринчи навбатда, халқ оммаси манфа-
атини кўзда тутган ҳолда киришган. У 
ёзувчи сифатида меҳнаткаш халқ омма-
си ҳаётини, дард ва ташвишлари, орзу ва 
умидларини яхши билгани учун шу халқ 
ҳаётини ўзгартириш ва яхшилаш чора-
ларини ахтарган. Шунинг учун ҳам у ўз 
лойиҳасида деҳқончилик масалаларига 
катта эътибор берган. Ҳатто лойи ҳани 
ҳам давлат тузилиши масаласидан эмас, 
балки қишлоқ хўжалиги билан боғлиқ 
ислоҳотдан бошлаб, барча экинзор ер-
ларни уч гуруҳга – вақф ерлари, хусу-
сий ерлар ва давлат ихтиёридаги ерларга 
ажратган.

Лойиҳага кўра, давлат ерлари (ам-
лок) билан давлат ихтиёридаги (маълум 
шарт билан ижарага бериладиган) ер-
лар ўзаро бирлашган ҳолда ҳирож деб 
аталади. Хусусий ерлар ер эгасининг 
тўла-тўкис ихтиёрида бўлади. Вақф ер-
лари эса, махсус бошқарма томонидан 
бошқарилади.

Ғафур ҒУЛОМ,
Ўзбекистон халқ шоири

Ғунча очилгунча ўтган фурсатни
Капалак умрига қиёс этгулик,
Баъзида бир нафас олғулик муддат –
Минг юлдуз сўниши учун етгулик.

Яшаш соатининг олтин капгири
Ҳар бориб келиши бир олам замон.
Коинот шу дамда ўз куррасидан
Ясаб чиқа олур янгидан жаҳон.

Ярим соат ичида туғилиб, ўсиб,
Яшаб, умр кўриб ўтгувчилар бор;
Кўз очиб юмгунча ўтган дам – қиммат,
Бир лаҳза мазмуни бир бутун баҳор.

Бир оннинг баҳосин ўлчамоқ учун
Олтиндан тарози, олмосдан тош оз.
Нурлар қадами-ла чопган секунднинг
Барини тутолмас ай(ю)ҳаннос овоз.

Йигит термилади қизнинг кўзига,
Киприк сузилиши, майин табассум…
Қўша қаримоққа муҳр бўлади
Ҳаётда икки лаб қовушган бир зум.

Яшаш дарбозаси остонасидан
Зарҳал китоб каби очилур олам,
Тириклик кўркидир меҳнат, муҳаббат,
Фурсатдир қилгувчи азиз, мукаррам.

Бебаҳо дамларнинг тирик жони биз,
Ҳар они ўтмишнинг юз йилига тенг.
Ўзбекнинг барҳаёт авлодларимиз,
Ҳар нафас мазмуни фазолардан кенг.

Қатрада осмон акс этганидек
Жаҳондай маънодор қорачиғимиз.
Ғолиб асримизга қуёшдан машъал,
Замон қўрасининг сўнмас чўғимиз.

Замона соати занг урар мудом,
Минглаб ҳодисалар минутларга қайд,
Қаҳрамон туғилди, шаҳар олинди,
Бир гигант қурилди шарафли бу пайт.

Рейхстаг устига ғалаба туғин
Қадашда отилган адолат ўқи –
Ялт этган умри-ла барқарор қилди
Башарнинг муқаддас, олий ҳуқуқин.

Ғалаба амри-ла, мағлуб немиснинг
Генерали қўл қўйди. Уч секунд фақат…
Шу малъун имзода одамлар ўқир
Миллион йил фашистнинг умрига лаънат.

Азиз асримизнинг азиз онлари
Азиз одамлардан сўрайди қадрин.
Фурсат ғаниматдир, шоҳ сатрлар-ла
Безамоқ чоғидир умр дафтарин.

Шуҳрат қолдирмоққа Геростратдек
Диана маъбадин ёқмоқ шарт эмас.
Кўпларнинг бахтига ўзликни жамлаб,
Шу улуғ бинога бир ғишт қўйсак бас.

Ҳар лаҳза замонлар умридек узун,
Асрлар тақдири лаҳзаларда ҳал,
Умрдан ўтажак ҳар лаҳза учун
Қудратли қўл билан қўяйлик ҳайкал.

Ҳаёт шаробидан бир қултум ютай,
Дамлар ғаниматдир, умрзоқ соқий.
Қуёш-ку фалакда кезиб юрибди,
Умримиз боқийдир, умримиз боқий.

She’riy lahza

E’tirof

ЮРТ ҚАЙҒУСИЮРТ ҚАЙҒУСИ

Водийнинг Наманган ва 
Фар ғона вилоятларида “Ўзбе-
кис  тон адабиёти ва санъати” 
ҳафталик адабий газета ижо-
дий жамоаси вакиллари, унинг 
жойлардаги фаол муаллифла-
ри, олимлар, шоир-ёзувчилар 
иштирокида қатор учрашувлар 
бўлиб ўтди. 

Мазкур тадбирларда бугун-
ги кунда Янги Ўзбекистонда 
Учинчи Ренессанс пойдевори 
яратилишида маданият-санъат, 
адабиётнинг ўрни кенг ёритиб 
борилаётган “Ўзбекистон ада-
биёти ва санъати” газетасининг 
чекка ҳудудларга етиб бориши 
ҳақидаги муаммоларга ҳам тўх-
таб ўтилди. Халқ ичига бориш, 
оддий одамларнинг дардига қу-
лоқ солиш, улар билан самимий 
мулоқот олиб боришнинг энг 
мақбул йўли газета экани, бу 
ўринда “Ўзбекистон адабиёти 

ва санъати” газетаси аҳолининг 
яқин ҳамдард-ҳамроҳига айла-
ниб улгургани, лекин кейинги 
пайтларда газетанинг жойларга 
етиб бормаётгани сабабли, бу 
мулоқотларда узилишлар бўла-
ётгани афсусланарли экани қайд 
этилди.

– Маданий-маърифий тад-
бирлар ёшлар камолоти йўлида 
юксак аҳамиятга эга, – дей ди 
“Эл-юрт ҳурмати” ордени соҳи-
би, Ўзбекистон Ёзувчилар уюш-
маси Наманган бўлими бош-
лиғи, шоир Зиёвуддин Мансур. 
– Китобга, газета-журналларга 2

ВОДИЙДА “ЎЗБЕКИСТОН ВОДИЙДА “ЎЗБЕКИСТОН 
АДАБИЁТИ ВА САНЪАТИ” АДАБИЁТИ ВА САНЪАТИ” 

ГАЗЕТАСИ КУНЛАРИГАЗЕТАСИ КУНЛАРИ

ихлос авваллари ўн минглаб 
нусхаларда вилоятимизга етиб 
келган “Ўзбекистон адабиёти 
ва санъати” газетаси мисолида 
намоён бўлган. Муҳтарам Пре-
зидентимиз Шавкат  Мирзиёев 
“Адабиёт – халқнинг юраги” 
шиорини ўртага ташлаганлари, 
ҳукуматимизнинг аҳоли ораси-
да китобхонлик масалаларига 
эътиборни кучайтириш бораси-
даги чора-тадбирлари ўзимиз-
нинг севимли газетамиз орқали 
самарали натижалар беради, деб 
ишонамиз. 

КИТОБ ТАРҒИБОТИ 
ЙЎЛИДА

Мамлакатимизнинг мар-
казий зиё маскани Алишер 
Навоий номидаги миллий 
кутубхона китобхонликни 
тарғиб этиш, аҳолига бемин-
нат хизмат кўрсатиш бора-
сида ўзининг ибрат бўлгулик 
анъаналарига эга. Жумладан, 
“Ўзбекис тон адабиёти ва 
санъати” ҳафталик газета-
сининг респуб ликамиздаги 
мавжуд кутубхоналарга мун-
тазам етказиб берилиши да, 
унинг саҳифаларида ёрити-
лаётган мумтоз ва замона-
вий ўзбек ва жаҳон адабиёти 
намуналари таҳлили ҳамда 
тарғибига доир илмий му-
лоҳазаларни кенг оммага 
тақдим этишда жонбозлик 
кўрсатиб келаётир.
Яқинда тарқалган хабар-

га кўра, Истеъдодли ёш ларни 
қўллаб-қувватлаш “Улуғ бек” 
жамғармаси ва “Нотиқлик 
санъати академияси” таъ-
лим маркази ҳамкорлигида 
ўтказилган тадбирда Миллий 
кутубхона директори Уми-
да Тешабоева “Китобхонлик 
маданиятини юксалтириш 
ва китоб тарғиботи йўлида-
ги замонавий ёндашувлари ва 
улкан амалий ҳиссаси учун” 
тақдирланди.

– Ижтимоий-маърифий 
эҳти ёж дан келиб чиққан 
ҳолда оғзаки ва ёзма нутқ-
ни яхши ўзлаштиришни рағ-
батлантириш, бундай маъ-
рифий мақсадга қаратилган 
тадбирлар самарадорлигини 

оширишни қўллаб-қувват-
лаш ушбу тадбирнинг муҳим 
шартидир, – дей ди таълим 
маркази раҳбари, профес-
сор Раҳимбой Жуманиёзов. 
– “Нотиқлик санъати акаде-
мияси” таълим маркази му-
тахассислари томонидан бир 
йил давомида олиб борилган 
турли тадқиқотлар ва ўрга-
нишлар орқали она тилимиз-
нинг бетак рор нафосати ва 
бой имкониятларини, ижодий 
мулоқот усулларидан унумли 
фойдаланган ҳолда, самарали 
қўллаб келаётган билимдон 
нотиқлар 16та номинация 
бўйича тақдирланди.
Газетамиз жонкуяри Уми-

да Тешабоевани ижодий жа-
моамиз номидан чин қалбдан 
табриклаймиз.

“Ўзбекистон адабиёти ва санъати” таҳририяти

Moziydan sado

Хўш, бу тарихий хазина қандай 
қилиб Даврон аканинг уйидан жой 
олди? Осори атиқалар ҳақиқатда 
ҳам ноёб ва диққатга сазоворми? 
Қиш лоқнинг бир чеккасидаги бу 
уй-музейдан нега одамларнинг 
оёғи узил майди? 

– 15-16 ёшларимда бир синф-
дошимнинг уйида антиқа нарса-
ни кўриб қолдим, – дейди 76 ёшли 
фахрий ўқитувчи Даврон Жўраев. 
– Хонадон соҳиби Дониёр отадан 
унинг нималигини сўрадим. “Бу – 
тошчироқ, уни 50-йилларга қадар 
ишлатганмиз. Пахтадан пилик қи-
либ, пахта ёғи қуйилади-да, кейин 
ёқилади”, деб жавоб берди 80 ёшли 
отахон. Ўртоғим иккаламиз уни 
амал-тақал қилиб ёқдик ва аждодла-
римиз илгари қандай шароитларда 
яшаганини тасаввур қилдик. Ота-
хоннинг рухсати билан тошчироқни 
уйимга олиб келдим ва шундан буён 
қаерда қандай тарихий буюм кўрсам 
йиғиб юраман.

Даврон ака 42 йил мактабда ёш-
ларга тарих фанидан сабоқ берди. 
1999 йилда ўзи ишлаётган 13-мактаб-
га тўплаган осори атиқалар ни 
олиб келиб, ўлкашунослик тарихи 
музейи ни ташкил этди.

– Талай тарихий ёдгорликлар тўп-
ланиб қолгач, менда музей таш кил 
этиш истаги пайдо бўлди, –  дейди 
кекса педагог. – “Зафар” шаҳарчаси-
даги “Далварзинтепа” қаб ристонидан 
эски кўза, лаган, товоқ, қувур каби 
буюмлар чиқаётганидан хабар топиб, 
уларни жамлай бошладим. Одам-
ларнинг уйлари, ҳовлиларидан ҳам 
осори атиқалар топилди. Музей оча-
ётганимизни эшитиб, ўқувчилар ва 
уларнинг ота-оналари кўплаб экспо-
натларни тақдим этишди. Топилма-
лар тури ва сони ортиб, истиқлолнинг 
8 йиллигида музейимизни очдик.

Музей экспонатларини кўздан ке-
чирамиз: хум, кўзалар, лаган, товоқ 

ва обдасталар, турли ҳажмдаги қувур 
бўлаклари, тақинчоқлар, тангалар, 
қоғоз пуллар, шамдонлар, камон 
ўқлари... Турли даврларга оид бу осо-
ри атиқаларнинг ҳар бири бир тарих. 

– Мана бу идиш VIII – IX асрлар-
га тааллуқли, –  деди домла қумғонга 
ўхшаш ашёни кўрсатиб. – Арабис-
тондан симоб келтирилиб, рудалар-
ни қайта ишлашда фойдаланилган.

Қизиғи, экспонатлар орасида 
“Тетес” денгизи чиғаноқлари, камон 
ўқлари, пилта милтиғи, Хитойдан 
келтирилган Х асрга оид чинни буюм 
ва бошқа ноёб топилмалар мавжуд. 
Айтганча, камон ўқлари Чингизхон 
даврига оидлиги исботланган. Жум-
ладан, олим Г.А.Фёдоров – Давидов 
томонидан типологик ва хронологик 
тасниф берилган. Тошдан йўнилган 
ашёга тикилиб турганимизни кўриб, 
Даврон ака изоҳ беради:

– Бу – тош қолип, у ҳам ўша 
давр га мансуб. Бундай ускуналарда 
уй-рўзғор буюмлари ясалган. Шу 
усулда тайёрланган мана бу сопол 
лаган, кўза ва товоқларнинг сифати-
га қаранг. Бетонга ташласангиз син-
майди. Негаки, улар соз тупроқ, ту-
хум сариғи, қамиш кули ва лилбўта 
(авваллари атторлик дўконларида 
сотилган ҳушбўй суюқлик) ара-
лашмасидан ясалиб, махсус печлар-
да пиширилган. Шундай печлардан 
бири “Зафар” шаҳарчасида яшовчи 
Шербўта Бобоев ҳовлисида ҳозир 
ҳам сақланади.

Домланинг таъкидлашича, қа-
димда ҳозирги “Роҳат” қишлоғи ат-
рофидан “Зафар” қабристони, Мун-
далоқ, Оқ том қишлоқларига қадар 
катта работ бўлган. Деярли барча 
ёдгор ликлар ана шу ҳудудлардан то-
пилмоқда. 

– 2010 йили бир гуруҳ тарихчи 
олимларни, жумладан, академик 
Юрий Брюков, археолог олим Раҳ-
монали Ибрагимов, этнограф олим 
Салимбой Турсуновни туманимизга 

таклиф этдим, – дейди Даврон ака. – 
“Далварзинтепа” работи жойлашган 
ҳудудларни, музейни кўрсатдим. Қа-
зиш ишларини олиб бориш, топил-
малар тарихини ўрганишда ёрдам 
беришларини сўрадим. Ундан олдин 
ҳам бу ҳақда бир қанча инстанция-
ларга мурожаат қилган эдим. Аммо... 
натижа бўлмади. 

Музейнинг нумизматика бўлими-
да дунёдаги 112та давлатнинг қоғоз 
пуллари ва тангалари сақланаётган 
экан. Унда Сомонийлар даврига оид 
мис дирҳамлар, Қорахонийлар ва 
Хоразмшоҳларнинг мис тангалари, 
Амир Темур бобомиз зарб этган пул-
лар ҳам ўрин олган. Бир қанча давлат-
ларнинг ҳозиргача муомалада бўлган 
пуллари ҳам музейдан ўрин олган. 
Қадимги урф-одат ва анъаналаримиз-
дан ҳикоя қилувчи меҳнат қуроллари, 
кийим-кечаклар, тақинчоқлар, шолча 
ва гиламлар эса музейнинг этно-
графия бўлимига жойлаштирилган. 
Уларда моҳир аждодларимизнинг 
нозик диди ва нафаси уфуриб турган-
дек. Музей асосчисидан экспонатлар-
ни мактабдан ўз хонадонига кўчири-
ши сабабини сўрадик:

– Нафақага чиққач, мактабдаги 
музейни шогирдларимга топшир-
дим, ўзим тез-тез бориб турдим. 
Ноёб экспонатлар қаровсиз қола 
бош лагач,  уйга кўчирдим. Мана 
энди 3500дан ортиқ осори атиқа-
ларни иккита хонада сақлаб, жой 
йўқли гидан қадимги буюмларнинг 
бир қис мини сандиқларга солиб 
қўйдим. Ҳажми каттароқ ноёб бу-
юмлар эса, таш қаридаги айвонда.

Туман раҳбариятининг бу ма-
салага муносабатини сўрагандик, 
домла бир неча йилдан буён му-
зей учун бино ажратиш масаласи 
ҳал бўлмаётганини айтди. Ҳатто 
2021 йил 15 июлда халқ депутат-
лари Бекобод туман Кенгашининг 
VI чақириқ VII сессиясида “Ўлка-
шунослик музейи” ташкил этиш 
ҳақида махсус қарор қабул қилин-
гани, аммо бу қарор ижро этилмай 
қолиб кетганини ҳам яширмади. 

Умид қиламизки, бу муаммолар 
ўз ечимини топади.

К.МАВЛОНОВ,
журналист

ДАВРОН МУАЛЛИМНИНГ ХАЗИНАСИ

Тарих ҳақидаги китоблар, телекўрсатувлар, матбуот нашр-
лари ва, албатта, музейлар ўтмишни ўз кўзимиз билан кўриб, 

қўлимиз билан ушлаб, ўрганиш имконини берадиган манбалар 
саналади. “Боғишамол” қишлоғида Даврон Жўраев ташкил эт-
ган уй-музейдан нафақат Бекобод тумани ва шаҳри ўтмиши, 
бутун минтақанинг узоқ тарихидан ҳикоя қилувчи экспонатлар 
ўрин олган. 

Лойиҳадаги муҳим аҳамиятга мо-
лик масалалардан бири солиқ маса-
ласидир. Худди шу нарса амирликда 
халқ оммасининг қашшоқлашишига 
сабаб бўлгани учун Фитрат солиқ 
олишнинг бир қатор янги қои да-
ларини ишлаб чиққан. Чунончи лой-
иҳага кўра, меҳнаткашлар омма си 
ва давлатга қарашли ерлардан кам 
солиқ олиниши назарда тутилган. 
Ва айни пайтда кафсан, ускуна пули, 
чўп пули сингари сунъий равишда 
ўйлаб топилган бир қанча солиқлар-
нинг бекор қилиниши айтилган. Лой-
иҳанинг солиқ масаласидаги янгили-
кларидан бири шунда эдики, Фитрат 
унда хусусий ер эгалари билан бирга 
амир томонидан ижарага берилган 
хирож ерлардан олинадиган солиқни 
ҳам оширишни лозим, деб ҳисобла-
ган. Бу Фитратнинг солиқ масаласи-
да, биринчи навбатда, халқ оммасига 
маълум имтиёзлар яратиш, иккинчи 
томондан, шу вақтгача катта имтиёз-
лардан фойдаланиб яшаётган киши-
ларга келаётган текин фойда йўлини 
тўсиш ва, учинчидан, шу кимсалар 
ҳисобидан давлат хазинасини тўлди-
риш истагидан келиб чиққан.

Лойиҳадаги иккинчи муҳим ғоя 
деҳқончилик ва қишлоқ хўжалиги 
билан боғлиқ. Фитрат халқ ва мам-
лакатнинг иқтисодий муаммолари-
ни бартараф этиш ва фаровонликка 
эришишнинг асосий йўлини қишлоқ 
хўжалик маҳсулотларини кўпайти-
ришда кўрган. Бунинг учун у экин 
майдонини кенгайтириш ва деҳқон-
чилик ишларини такомиллаштириш 
лозим, деб билган. У экин экилган 
ва экилмаган ерлардан баравар со-
лиқ олишни таклиф этган. Токи ер 
эгаси бу ер бўш, фойдасиз, ишла-
май, халқни ўз маҳсулотлари билан 
баҳраманд этмай турмасин, деган 
фикр уни шундай халқ ва мамла-
кат манфаати йўлида дадил қадам 
ташлашга олиб келган.

Фитратнинг ердан фойдаланиш, 
қишлоқ хўжалигини ривожланти-
ришга қаратилган таклифлари бу би-
лангина чекланмайди. У ирригация 
ишларини ҳам эътибордан қочирмай, 
Зарафшон суғориш тизимидан тўғри 
фойдаланиб, сувнинг Бухоро ва Са-
марқанд вилоятларида адолатли тақ-
симланиши, Амударёдан ирригация 
мақсадида фойдаланиш борасида 
ҳам катта амалий аҳамиятга молик 
ғояларни илгари сурган.

Лойиҳада кенг ўрин берилган 
вақф масаласида Фитрат Бухорода 
ҳукм сурган ўзбошимчалик ва су-
истеъ мол қилиш ҳолатларини на-
зарда тутган ҳолда, вақфдан тушган 
маблағ соврилиб кетмаслиги учун 
махсус комиссарлик тузишни, вақф 
мулки, дўконлари, ошхона ва ку-
тубхоналарни шу нозирлик тасар-
руфига ўтказиш ва барча даромад-

ни мазкур комиссарлик қошидаги 
хазинада марказлаштириш ғоясини 
олға сурган. Шунда, унинг назари-
да, хазинадаги капиталдан тушган 
фойда ҳисобига янги мактаб ва мад-
расалар, кутубхона ва етимхоналар, 
касалхона ва камбағаллар учун ош-
хоналар очиш мумкин бўлади.

Фитрат вақф мол-мулкидан тўғри 
фойдаланиш ҳақидаги таклифла-
рини баён қилгандан сўнг ҳарбий 
ишни ташкил этиш масаласига ўта-
ди. Лойиҳага кўра: қўшин сонини 12 
минг кишига кўпайтириш, қўшин 
тўплашнинг европача усулини қўл-
лаб, ҳарбий хизматни ҳамма учун 
мажбурий қилиш лозим; 22 ёшга 
етган йигитлар икки йиллик ҳарбий 
хизматга чақирилиши, бундан аввал 
эса тиббий кўрикдан ўтиши шарт; 
бундан ташқари, кенг казармалар 
қуриш, командирлар учун Бухоро-
да ҳарбий мактаб очиш, қўшиннинг 
кийим-боши ва озиқ-овқати бепул 
бўлиши ва аскарлар, оз бўлса-да, 
ойлик маош олиши зарур; бухоро-
ликлар ўртасида ҳарбий тайёргар-
ликка эга кишилар бўлмагани учун 
рус армиясида хизмат қилган мусул-
монлардан командир сифатида фой-
даланиш мақсадга мувофиқдир. Энг 
муҳими, ҳарбий иш ҳарбий нозир-
ликда марказлашиши лозим.

Лойиҳада молия, маъмурий бў-
линиш масалалари Фитрат эътибо-
ридан четда қолмаган. Унда айти-
лишича, адлия идоралари шариат 
қонунлари асосида иш олиб боради. 
Қозикалон айни пайтда адлия нози-
ри вазифасини бажаради. Бухорода 
темир йўлни ривожлантириш мақса-
дида Темир йўл нозирлиги тузилади 
ва бу нозирлик айни вақтда тоғ-кон 
саноати билан ҳам шуғулланади.

Лойиҳада келтирилишича, аҳоли 
ўртасида маориф ишларини ривож-
лантириш учун Маориф нозирлиги-
ни ташкил этиб, барча вилоятларда 
хазина ҳисобидан икки босқичли 
халқ мактаблари ва олий ўқув юртла-
рини очиш, бу мактабларни ўқувчи-
лар билан таъминлаш, барча турда-
ги мактаблар учун дастурлар ишлаб 
чиқиш ва бу мактаблар устидан назо-
рат олиб бориш ишлари мазкур но-
зирликка юкланади.

Нозирлар Кенгаши, лойиҳага 
кўра, қуйидаги ўнта нозирликдан 
ташкил топади: Ер ишлари нозир-
лиги, Вақф ишлари нозирлиги, Ҳар-
бий ишлар нозирлиги, Молия нозир-
лиги, Ички ишлар нозирлиги, Адлия 
нозирлиги, Милиция нозирлиги, 
Темир йўл ва тоғ-кон саноати но-
зирлиги, Маориф нозирлиги, Ташқи 
ишлар нозирлиги.

Ҳар бир нозир ҳузурида мас ла-
ҳат чи бўлади.

Бухороликлар орасидан мута-
хассислар тайёрлангунига қадар 
Россия, Озарбайжон ва Туркиядан 
таклиф этилган мусулмон миллатла-

рига мансуб билимдон кишилар Бу-
хоро нозирлари ҳузурида маслаҳат-
чи бўлиб хизмат қилади.

Лойиҳада қайд этилишича, Рос-
сия ва бошқа давлатлар билан ташқи 
алоқага доир масалалар бўйича Но-
зирлар Кенгаши раисининг ўзи шах-
сан шуғулланади.

Лойиҳанинг мухтасар баёни шу-
лардан иборат.

Афсуски, “Ёш бухороликлар” 
амирни тахтдан ағдариб, “шарқона 
зулм ва зўравонликка асосланган 
тузум”ни бартараф этишда Фрун-
зе қўшинлари мададига суянмоқчи 
бўлдилар. Лекин натижада амир 
ҳам, “ёш бухороликлар”нинг ўзлари 
ҳам қувғинга учраб, Фитратнинг Бу-
хорони ислоҳ этиш лойиҳаси амалга 
ошмади. Орадан бир неча йил ўтиб, 
Совет давлати Бухоро Халқ Совет 
республикасини “ютиб юборгач”, 
Фитратнинг Марказий Қўмита то-
монидан маъқулланган мазкур дас-
турида хатолар занжирини ахтариш 
ва лойиҳа муаллифини анархия  ту-
зумига мойилликда айблаш ишлари 
авж олиб кетди.

Фитрат, Беҳбудий сингари, Бу-
хоро амирлик тузумини ағдариш ва 
унинг ўрнида маърифатли демокра-
тик давлатни барпо этиш тарафдори 
эди. Буни ҳозиргина кўриб ўтгани-
миз лойиҳа ҳам тўла тасдиқлайди. 
Лекин Фитрат фантаст ёзувчи бўл-
магани, ўтган асрнинг 20-йиллари 
арафасидаги Бухоро ва бухоролик-
ларни яхши билгани учун ўз олдига 
реал бажариш мумкин бўлган вази-
фани қўйган.

Бугун, орадан шунча йил ўтга-
нидан кейин ҳам “Бухоро ислоҳоти 
лойиҳаси” билан яқиндан танишган 
киши лойиҳада бир қатор ажойиб 
ғоялар илгари сурилганини ҳамда бу 
ғоялар амалга ошган тақдирда Бухо-
ро ва бухороликлар ҳаёти Фитрат 
тасаввур этган даражада яхши, ма-
даний ва фаровон бўлишига ишонч 
ҳосил қилиш мумкин.

Фитрат ушбу лойиҳани тузгани-
дан кейин кўп ўтмай, большевиклар 
Қўқонда барпо этилган Туркистон 
Мухторият ҳукуматини қонга бо-
тирдилар. Фитрат, агар Туркистон 
аҳолиси улуғ мақсад йўлида бир-
лашмаса, уни шундай фожиа кути-
шини биларди. Шунинг учун ҳам у 
1917 йил февраль-октябрь ойлари 
орасида ўзининг “Юрт қайғуси” 
деган сочмаларини яратиб, халқни 
бирлашиш, эрк ва ҳуррият йўлида 
курашишга чорлаган эди.

Унинг ва умуман жадидларнинг 
сиёсий-ҳуқуқий қарашлари деганда, 
улар қаламига мансуб шундай асар-
ларни ҳам кўз олдимизга келтириб, 
жадид маърифатпарварларининг 
иж тимоий қарашлари заминида 
халқ ва Ватан озодлиги ҳамда мил-
лий тараққиёт ғоялари ётади десак, 
адолатдан бўлади.

Рустам ШАРИПОВ,
Тошкент давлат шарқшунослик 

университети доценти

ЮРТ ҚАЙҒУСИЮРТ ҚАЙҒУСИ

“Турон” ахборот-кутубхона марказида “INFOLIB 
UZBEKISTAN 2023” XII Миллий ахборот-кутубхо-
на ҳафталиги доирасида “Ўзбекистон адабиёти ва 
санъати” газетаси ҳамда Тошкент шаҳар Мактаб-
гача ва мактаб таълими бошқармаси ҳамкорлигида 
чоп этилган “Мактаб – менинг ҳаётим” китоби-
нинг тақдимоти бўлиб ўтди.

– Мамлакатимиз миқёсида мазкур миллий ки-
тобхонлик форумининг ўтказилиши соҳа вакиллари 
зиммасига катта масъулият юклайди, – деди “Турон” 
ахборот-кутубхона маркази электрон ресурслардан 
фойдаланиш ва ўқув  заллари хиз-
мати раҳбари Мавлуда Аманова. – 
Юртимизда китобхонлик борасида 
амалга ошираётган ислоҳотлар ўз 
ишимизни сидқидилдан бажариш-

га ундайди. “Мактаб – менинг ҳаётим” китоби тақди-
мотида китоб муаллифлари ҳамда китобга киритилган 
очерклар қаҳрамонлари билан китобхонни учрашти-
риш муҳим аҳамият касб этди.

 “Мактаб – менинг ҳаётим” китобининг нашр этил-
гани мамлакатимиз таълим тизимидаги ислоҳотлар 
жараёнида мактаб ўқитувчиси мавқеини кўтаришда, 
тажрибали устозларни бошқаларга ўрнак қилиб кўрса-

тишда муҳим омил бўлди. Юртимизда тажрибали ўқи-
тувчи ва мураббийлар кўп. Уларнинг билим ва маҳо-
ратини улуғлаш, кенг омма ва ҳамкасблари орасида 
тарғиб эташ, айниқса, ёш муаллимларга ибрат қилиб 
кўрсатиш ўз самарасини бермай қолмайди, албатта.

Тадбирда “Ўзбекистон адабиёти ва санъати” газе-
таси таҳририяти ходимлари, Тошкент шаҳар ММТБ 
масъуллари ҳамда тажрибали устозларнинг китобни 
тайёрлаш жараёни ҳақидаги сўзлари тингланди.

– Китоб  ҳақида гапирганимизда, кўз олдимизга 
биринчи галда бизга мутолаани ўргатган устозимиз 
келади, – дейди Тошкент шаҳар халқ таълими бо-

шқармаси услубчиси Дилфуза Тош-
муҳамедова. – Агар қайсидир бади-
ий асарни биз севиб ўқиган бўлсак, 
кўп ўйлаб ўтирмасдан, бундай маъ-
навий оламга бизни олиб кирган 

биринчи ўқитувчимизни ўйлаймиз. Шунинг учун ҳам, 
бу каби китоб тақдимотлари қадимий “Турон” кутуб-
хонасида ўтказилиши биз педагогларга маънавий руҳ 
бағишлайди. 

Тақдимот давомида китобдаги очерк қаҳрамонлари 
– биология ўқитувчиси Маҳлиё Розиқова, тарих фани 
ўқитувчиси Каттабек Очилов ҳам ўз фикр-мулоҳазала-
рини билдирдилар.

Мазкур тадбир давра суҳбати тарзида ўтказилиб, 
унда  Абдулла Қодирий номли ижод мактаби ўқитувчи 
ва ўқувчилари, шунингдек, “Турон” АКМ қошида фао-
лият юритаётган “Давра” адабий-китобхонлик клуби-
нинг аъзолари қатнашдилар. 

Тадбир сўнгида китоб муаллифларига “Турон” 
АКМнинг  ташаккурномаси ва  эсдалик совғалари топ-
ширилди.

Даврон РАЖАБ

ИСЛОҲОТЛАР 
КУЗГУСИ

Адабиётга оид мана шундай 
муҳим ва долзарб мавзулар таниқ-
ли олимлар, шоир ва ёзувчилар 
томонидан газета саҳифаларида 
ёритилиши,  албатта, зарур ва ке-
рак. Аммо газета етиб бормаса, бу 
муҳим ишларни оддий одамлар 
қаердан билсин? Мана шу муҳим 
жиҳатлардан келиб чиқиб, ташаб-
бусни яна ўз қўлимизга олишга аҳд 
қилдик, келгуси 2014 
йилда “Ўзбекистон 
адабиёти ва санъати” 
газетаси вилоятимиз-
га минг нусхадан кам 
бўлмаган миқдорда 
етиб келишини таъ-
минлаймиз. Бундай 
дадил ваъдага газета-
нинг сифат жиҳатдан юкса-
либ бораётгани асос беради. 
Қолаверса, вилоятимиздаги 
энг муҳим сиёсий-ижти-
моий, маданий-маърифий, 
иқтисодий ўзгаришларни, 
ислоҳотларни, фидойи за-
мондошларимиз образлари 
акс этган мақолаларни га-
зета саҳифаларида ёритиб 
боришни, Ватанимиз Мус-
тақиллигининг 33 йилли-
ги арафасида уни алоҳида 
китоб ҳолида нашр этишни 
таҳририят билан келишиб олдик. 

Ҳа, ҳақиқатан бугунги ўзбек ада-
бий жараёнининг кўзгуси бўлган 
“Ўзбекистон адабиёти ва санъати” 
газетасининг респуб ликамизнинг 
турли ҳудудларига кенг тарқалиши 
юртимиз камоли, Учинчи Ренес-
санс пойдеворини қўяётган Янги 
Ўзбекистон маданий муҳити янги-
ликларидан барчани бохабар этиш-
га хизмат қилади. Бу эзгу мақсад 
маънавият ва маърифат фидойила-
рининг муқаддас бурчи экани ҳам 
ҳеч кимга сир эмас.

Мамлакатимизнинг айрим жой-
ларида мажбурий обунага барҳам 
бериш ҳақидаги кўрсатмалар за-

миридаги эзгу мақсадлар нотўғри 
талқин қилиниб, газета-журнал-
ларга нисбатан жоҳилона муноса-
батни келтириб чиқараётгани ку-
юнчаклик билан қайд этилди. 

Фарғона вилоятида ташкил 
этилган тадбирлар жараёнида 
Ёзув чи лар уюшмасининг вилоят 
бўлими бошлиғи Дилшода Эрга-
шеванинг “Ўзбекистон адабиёти 
ва санъати” газетамизнинг тарғи-
боти борасида кенг қамровли фа-

олият олиб бораётганига гувоҳ 
бўлдик.  Жумладан, Қўқон педа-
гогика институтининг ахборот-ре-
сурслар марказида бўлиб ўтган 
“Ўзбекистон адабиёти ва санъа-
ти” муштарийлари билан учрашув 
ҳая жонли лаҳзаларга бой бўлди. 
Рес публикамиздаги олий ўқув 
юртлари орасида ўзининг нуфузли 
ўрнига эга бўлган институтнинг 
ўзбек филологияси факультети де-
кани, филология фанлари бўйича 
фалсафа доктори Барно Ҳасанова 
Қўқон адабий муҳити азал-азалдан 
ўзбек адабиётига кўплаб ёрқин на-
мояндаларни етказиб берганини, 
улар ижодидан Адабиёт кунларида 

водийнинг ихлосманд халқи  яна 
баҳраманд бўлаётгани хусусида 
сўз юритар экан, институт тала-
балари орасидаги ёрқин истеъдод 
эгаларининг ижод намуналари 
бундан буён “Ўзбекистон адабиёти 
ва санъати” газетасида кўпроқ ёри-
тиб борилса, бу ёшларга рағбат бў-
лишини, яна-да юксак парвозларга 
ундаб, аждодлари йўлини давом 
эттиришини айтиб ўтди.

Тадбирда газета саҳифалари-
да республи-
к а м и з н и н г 
барча вило-
я тл арида ги 
ижодкорлар 
қамраб оли-
нишига аҳа-
мият берили-
шини, ёшлар 

учун алоҳида рукн-
лар ташкил эти-
лаётгани, ҳаттоки, 
истеъдодли мактаб 
ўқувчилари ҳам 
бун дан четда қол-
маётгани ва қол-
маслиги таъкид лаб 
ўтилди.

Қўқон давлат 
педа гогика инс-
ти ту тида кейинги 
йил   лар да амалга 
оши рилаётган са-

ма рали ишлар унинг рейтинги 
кўта рилиб бораётганида акс этгани 
каби унинг таркибидаги филология 
факультети фаолияти ҳам намуна-
ли тарзда яхшиланиб бораётганини 
айтиб ўтиш лозим. Учрашувда сўз 
олган факультетнинг Ўзбек адаби-
ёти кафедраси мудири Барнохон 
Абдураҳмонова, қўқонлик шоир 
Собир Жаббор бу ҳақда алоҳида 
тўхталиб ўтган бўлса, талабалар 
Наврўза Турсунова ва Дилҳаёт Сот-
волдиевнинг чиқишлари олқиш лар 
билан қаршиланди. Учрашув таас-
суротларга бой бўлди.

Таҳририят 

ВОДИЙДА “ЎЗБЕКИСТОН 
АДАБИЁТИ ВА САНЪАТИ” 

ГАЗЕТАСИ КУНЛАРИ

Mahorat maktabi

МИНГ БИР ЖОН
Мартнинг охирги кунлари. Кўк юзида 

сузиб юрган булут парчалари офтобни бир 
зумда юз кўйга соляпти. Офтоб ҳар сафар бу-
лут остига кириб чиққанида, баҳор келгани-
дан бехабар ҳануз ғафлатда ётган ўт-ўланни, 
қурт-қумурсқани уйғотган, аввалгидан ҳам 
ёруғроқ, аввалгидан ҳам иссиқроқ шуъла со-
чаётгандай туюлади.

Касалхонага яқинда тушган Мирраҳимов, 
жиккаккина киши, ўзига жуда ҳам катта кўк 
халатга бурканиб, енгчадан бошини чиқариб 
турган сичқондек деразадан кўчага қараб 
ўтирган эди, бирдан тутақиб кетди: шундай 
ҳаво бўлса-ю, оёқ-қўли бутун одам кўчага 
чиқолмай, деразадан мўралаб  ўтирса!..

Мирраҳимов жуссаси кичкина бўлгани 
билан товуши жуда йўғон ва бунинг устига 
секин гапиролмас эди. Ҳамшира югуриб кир-
ди, Мирраҳимовнинг соғлиғини, кайфиятини 
сўради, кейин дардни бардош енгади, бу ху-
сусда Мастура Алиевадан ибрат олиш керак, 
деган мазмунда шаъма қилди.

Мастура Алиева саккиз ойдан бери палата-
сидан чиқмай ётган оғир хаста, уни касалхона-
да ҳамма билар, кўп киши кириб кўрган экан. 
Мирраҳимовнинг одамгарчилиги тутиб кетди:

– Шу шўрлик аёлни бир кириб кўрайлик! 
Уч кунлиги борми, йўқми… Соб бўлган дейи-
шади…

– Ҳа, анча оғир, – деди ҳамшира хўрсиниб, 
– ўн йил дард тортиш осонми!

Пойгахдаги каравотда китоб ўқиб ётган 
Ҳожи ака деган хаста йўғон гавдасига ному-
носиб чаққонлик билан бошини кўтариб, кў-
зидан ойнагини олди.

– Ўн йил? Ўн йилдан бери касал эканми?
– Ҳа, ўн йил бўлибди. Бечора турмуш қил-

ганига бир йил бўлар-бўлмас шу дардга йў-
лиққан экан. Томоғидан ҳеч нарса ўтмайди. 
Овқатни қорнига қуйишади… Тешиб қўйил-
ган… Баъзан ўзи қуяди, баъзан эри.

Ҳожи аканинг кўзлари ўйнаб кетди.
– Эри? Эри борми?
– Бор. Шу ерда. Беш ойдан бери бирга!
Ҳожи ака узоқ анграйиб қолганидан кейин:
– Ўн йил касал боқиб, яна касалхонада ҳам 

биргами? – деди.
– Шуни айтинг, – деди ҳамшира. – Доктор-

ларга ялиниб-ёлвориб палатага каравот қўй-
дириб олди.

Ҳожи ака дардга бу қадар бардошли аёл-
дан ҳам кўра бунчалик вафодор эрни кўриш-
га иштиёқманд бўлиб қолди-ю халатининг 

белбоғини маҳкам боғлаб, шиппагини кий-
ди.

– Қани, юринглар, табаррук одамлар экан, 
бир кўриб чиқайлик.

Ҳамшира Мастура билан унинг эрига ха-
бар бергани кетди.

Хаял ўтмай, қорни чиққан Ҳожи ака олдин-
да, узун коридордан ўнинчи палатага томон 
йўл олдик. Палата эшиги олдида бизни ҳин-
дига ўхшаган қоп-қора, катта-катта кўзлари 
ёниб турган бир йигит, афтидан, Мастуранинг 
эри камоли эҳтиром билан кутиб олди ва ҳар 
қайсимизга айрим миннатдорчилик билдириб, 
ичкарига йўллади. Палатага кирдик. Шу пайт 
офтоб яна булут остига кирди-ю, палатани 
шом қоронғилиги босди. Каттакон деразанинг 
чап томонидаги каравотдан заиф, йўқ, заиф 
эмас, майин товуш эшитилди:

– Келинглар… Раҳмат! Одамга одам қувват 
бўлади, минг раҳмат! Акрамжон, курси қўйиб 
беринг…

Офтоб яна 
ёришди. Масту-
рани баралла кўр-
дик… Кўз ўнги-
мизда хаста эмас, ўлик, ҳақиқий ўлик, 
сап-сариқ терию суякдан иборат бўл-
ган мурда ичига ботиб кетган кўзлари-
ни катта очиб ётар эди… Тобутда ётган 
ўликнинг қўлими, оёғими бирон сабаб орқаси-
да бехосдан қимирлаб кетса киши қай аҳволга 
тушади? Унинг ўлим пардаси қоплаган юзида 
чақнаб турган кўзларини кўрган киши худди 
шу аҳволга тушар эди.

Боя бизни кутиб олган йигит – Акрамжон 
курси қўйиб берди. Мирраҳимов икковимиз 
ўтирдик. Ҳожи ака йўғон гавдаси билан Мас-
турани тўсиб тикка туриб қолди. Ёнимдаги 
курсини суриб Ҳожининг этагидан тортай 
десам, қорни силкиняпти… Ажабо, бу одам 
нега кулаётибди, деб афтига қарасам… ранги 
бўз бўлиб кетибди! Унинг қўрққанини пайқаб, 
ҳамшира дарров йўл қилди:

– Ие, Ҳожи ака, сизга дори бериш эсимдан 
чиқибди-ку, юринг! – деди ва Ҳожини етаклаб 
чиқиб кетди. Ҳожи коридорга чиқиб йиқилар-
микан, деб ўйлаган эдим, йўқ, хайрият, гум-
бурлаган товуш эшитилмади…

Ҳамшира йўл қилиб Ҳожини олиб чиқиш-
га чиқди-ю, лекин барибир, Мастура пайқа-
ди. Жуда-жуда хунук иш бўлди. Мирраҳимов 
икковимиз нима дейишимизни, нима қили-
шимизни билмай қолдик. Бу ҳол касалга қан-
дай таъсир қилди экан, деб секин қарадим. 
Мастура қонсиз лабида табассум билан эрига 
юзланди:

– Акрамжон, дафтарингизга ёзиб қўйинг: 
уч марди майдон мени кўргани кирган эди, 
биттаси аранг қочдию, иккитаси қочгани ҳам 
бўлмай, ўтириб қолди.

Мастура пиқирлаб кулиб юборди; яна кул-
ди, ёш боладай ўзини тутолмай қиқирлар эди. 
Бу ҳазил, ва айниқса кулги, аввал хунук, одам-
нинг этини жимирлатадиган даражада хунук 
эшитилди, кейин нучуқдир, Мастуранинг 
юзидан ўлим пардаси кўтарилгандай, ҳаёт 
тўла кўзлари ўлик юзига жон киргизгандай 
бўлди. Мирраҳимов Ҳожи аканинг қилмиши 
тўғрисида узр тариқасида бир нима демоқчи 
бўлиб гап бошлаган эди, Мастура сўзини оғ-
зидан олди:

– Бунақа нарса менга таъсир қилмайди, – 
деди, – Акрамжон, буларга тобут воқеасини 
айтиб беринг… йўқ, йўқ, ўзим айтиб бераман! 
Бунга беш йилдан ошди. Кўз олдимдан кет-
майди… Қалин қор ёққан кун эди. Мен дера-
занинг рўпарасида мана шу хилда ётибман, 
Акрамжон пайпоғини ямаётган эди шекилли. 
Бирдан кўча эшигимиз очилди-ю, қизил бир 
нарса кирди, нима экан деб қарасам – тобут! 
Акрамжоннинг икки ўртоғи ҳовлимизга тобут 
кўтариб кирди! Юрагим жиғ этиб кетди… Вой 
шўрим, наҳот ўлган бўлсам… То эс-ҳушимни 
ўнглаб, Акрамжонга бир нима дегунимча, бо-
яги иккови тобутни деворга суяб қўйиб, уйга 
кириб келди; уйга кирди-ю, мени кўриб иккови 
ҳам бояги Ҳожи акангиздай шайтонлаб қолаёз-
ди. Акрамжон ҳайрон… Мен ана кетди, мана 
кетди бўлиб ётган эдим-да, ўша куни эрталаб 
биров автобусда йиғлаб кетаётган бир болани 
кўриб, менинг укамга ўхшатибди-ю, шундан 

ҳалигидай гап тарқалибди… Тобутни 
бузиб печкага қалашди. Менга шу ҳам 
таъсир қилгани йўқ. Бунақа нарсалар 
ўлим кутиб ётган касалга ёмон таъсир 

қилиши мумкин, мен ҳеч қачон ўлим кутган 
эмасман, кутмайман ҳам! У ёғини суриштир-
сангиз, мен одам боласининг ўлим кутишига, 
яъни дунёдан умид узишига ишонмайман. Ҳат-
то тилдан қолган касалнинг розилик тилашиб 
қарагани ҳам дунёдан умид узгани эмас, балки 
“розилик тилашгани ҳали эрта”, дермикин де-
ган умид билан, дунёда тенги йўқ, тимсоли йўқ 
зўр умид билан қарагани деб биламан.

Акрамжон Мастуранинг биз билан ёзилиб 
ўтирганига қанчалик хурсанд бўлса, толиқиб 
қолишидан шунчалик хавотирда экани кўри-
ниб турар эди; шунинг учун Мастурага тез-тез 
дам беришни кўзлаб, кўпроқ бизни гапирти-
ришга, ўзи гапиришга ҳаракат қиларди.

– Сизнинг нима дардингиз бор? – деди 
Мирраҳимовга юзланиб.

Мирраҳимов бирданига учта дарднинг но-
мини айтди.

– Вой шўрим!.. – деди Мастура, – жин-
даккина жонингизга-я! Шу жуссангизга учта 
дард сиғдими?

Бўлди кулги! Айниқса, Мирраҳимов завқ 
қилиб кулди. Касаллик, ўлим тўғрисидаги гап 
тугаб, хушчақчақ суҳбат бошланишига илҳақ 
бўлиб турган Акрамжон Мастура бошлаган 
аскияни илиб кетди; аскияга жуда уста экан, 
оламда дард нима, ўлим нима эканини буткул 
унутиб, роса кулишдик. Афсуски, Мирраҳи-
мовнинг йўғон товуши суҳбатимизнинг бу-
зилишига сабаб бўлди: врач коридордан ўтиб 
бораётиб, унинг бесўнақай кулгисини эшитган 
бўлса керак, эшикни очиб қаради ва Мастура-
га зеҳн солиб, унинг юзида ҳорғинлик кўрди 
шекилли, бизни чиқариб юборди. Акрамжон 
кетимиздан чикди, бизнинг бу илтифотимиз 
Мастурага қанча куч-қувват беришини айтиб, 
кўнглида мавж уриб, ёш пардаси босган кўз-
ларида кўриниб турган чексиз миннатдорчи-
лик туйғусини айтиб битиролмас, афтидан, 
Мастуранинг бир минутлик ороми учун ўнг 
кўзини ўйиб беришга ҳам тайёр эди.

ХАЁТ – КАДИМ 
АФСОНА

Ҳаёт – қадим афсона,
тоғ ғорида деви бор,

Сафарга чиққан ботир
бардам бўлар, биродар.

Йўлда отинг тойилса
ғайир эрса ҳамроҳинг,

Қароғингда кўзёшинг
шабнам бўлар, биродар.

Ҳамманинг бир муроди,
дер, паризод меники,

Хиёнатлардан дилинг
пурғам бўлар, биродар.

Ғалаба суруридан
бир қалқийди жўмард ҳам,

Оёқ остига боққан
кам, кам бўлар, биродар.

Бунда бисёр сеҳргар,
афсуни бор кўзида,

Жоду қилса хачир ҳам
саман бўлар, биродар.

Ўзингни бос, туш тезроқ
ҳоврингдан кенжа ботир,

Туғёнли дилинг гоҳи
пурғам бўлар, биродар.

Кимлар кибру ҳаво-ла
келди, кетди, на бўлди?

Ғалвирласанг, дўстинг бир
рақам бўлар, биродар.

Сенинг билан сафарга
яхши ният-ла чиқдик,

Садоқатинг бу йўлда
бир шам бўлар, биродар.

КЎНГИЛ 
ТАРХИНИКИМ...

Кўнгил тарҳиниким, ишқ расо қилди,
Тутиб ошиён дилимни ҳамнаво қилди.
Ичирди жон бодасидин, эди ўтлуғ,
Танимга чирмашиб оташ, сафо қилди.
Деюрдимки, бу янглиғ ўт мани ёқмас,
Муяссармен шу гулханга, ризо қилди.
Кезурмен масту беҳудлик аро бунда,
Ки, ишқсизлар демишларким: 

Худо қилди!
Дило, ёнгил, тўниб қолган 

маним эрмас,
Дилим тинглаб сазо берди, 

нидо қилди.
Мен бу гулга нигаҳбонлик 

шиор этдим,
Юрурмиш гап: ўзига бир жазо қилди!..

Мани ошиқлигим анга 
билинг – бахтим,

Деманг дўстлар: Хато қилди, 
хато қилди!

Кетар бўлсам сепинг 
мушкин мазоримға,

Десунларким: Ўзини у фидо қилди!..

ПАРХЕЗ
Одамга нафс мудом кони балодир,
Бошингга маломат ёғилгай шундан.
Баридан бир бурда нонинг авлодир,
Ҳаромдан парҳез қил, 

кўрмай десанг ғам.

Дунёни шайтоний ишлар бузибдир,
Унинг найрангидан огоҳми инсон?
Қайдаки ғофиллар мажлис тузибдир,
Парҳез қил, эшитма, кўрма ҳеч қачон.

Кўпларга дил очдим ўзимдай билиб,
Нодўстлар етказди кўнглимга озор.
Ёнингда юрса гар у зот эшилиб,
Парҳезни унутма, бунда бир гап бор.

Ҳар рафтор, гуфторда меъёр муқаррар,
Биласан, биродар, қалтис замондир.
Ёмондан узоқ юр, тўкса ҳамки зар,
Балодан ҳазар қил, жонинг омондир.

НОТАВОН КЎНГИЛ
Малоик сув тутиб олтин кўзада,
Момиқ тўшагидан уйғотар эди.
Шукрона айтиб у толеи учун,
Тиловатлар қилиб сўнг ётар эди.

У жисми жони-ла  Худо бандаси,
Бировнинг ҳаққига кўзин тикмаган.
Руҳини поклаб у суқ, ҳасадлардан,
Ўзига улуғвор ҳайкал тиклаган.

Фикрин юксалтириб чиқди аршларга,
Буюк бир қудратга тан берди бот-бот.
Беш вақт Каъбага бош урган мўмин,
Кўнгил истагига мот бўлди, ҳайҳот!

У чиндан Яздоннинг содиқ қулийди,
Молу мулк восвоси йўқ миясида.
Бир кун... намоз чоғи нотавон кўнгли
Кетди пайғамбарнинг оқ туясида...

ЎРИНДОШЛИК
Бу дунё биз билан торайиб қолмас,
Барчамиз кўтарган бу замин толмас.
Юзма-юз яшашга мажбурмиз, нетай,
Улкан йўқотишмас бу ҳолат ҳеч ҳам.
Бир бахил ногаҳон магар ўлибди,
Унинг ўрнин олар икки муттаҳам!

            АДЛОИН
Ақлу ҳуши жойида одам,
Минг бир йўлдан чиққач юксакка,
Оёқ чўзиб ётар бемалол,
Парво этмас минг битта гапга.

Сан ўзингни муносиб билмай,
Ўтиролмай парқули тахтга,
Бирданига эсдан айрилиб,
Воз кечибсан мулойим бахтдан.

Не ишинг бор, бу – холис хизмат,
Тер тўксинлар майлига бироз,
Рисолангни катта нусхада
Чиқарсалар қилмай эътироз.

Юравер-да, кўрмасга олиб,
Бу савобдан улар ҳам мамнун,
Сен-чи, э-воҳ, ҳаққим йўқ дея,
Ташлаб қўйдинг илмни бутун.

Овозига кучи етганлар,
Ёпинчоқ йўқ, дейди жонсарак.
Уйинг бериб зориққанларга,
Жилмаясан, топгандай шараф.

Номсиз юртдан келган адлоин,
Ҳайратимдан қўлингни қисгум,
Бизга малол ишларни қилиб,
Кетасанми, девона дўстим?.

 УМР СУВДАЙ
Умр сувдай оқдию кетди,
Орзуларга ким етмай, етди.
Чеҳраларни ҳусн тарк этди,
Гулзорларим яхши қолингиз.

Чертилмаган соз эди ёшлик,
Айтилмаган роз эди ёшлик.
Эсинг олар ноз эди ёшлик,
Озорларим, яхши қолингиз.

Ишқ юракда армондай қолди,
Киприк қоққан бир ондай қолди.
Ким ким учун ёмондай қолди,
Ночорларим, яхши қолингиз.

Биздан сўнг кўп баҳорлар келар,
Кўп абрлар, кўп қорлар келар.
Дийдорига кўп зорлар келар,
Пок қорларим, яхши қолингиз.

Кетсам, гулим, орзудай кетай,
Юзингни кўр – кўзгудай кетай.
Ўз йўлимдан бир сувдай кетай,
Ай, зорларим, яхши қолингиз.

       МЕН ЭНДИ...
Мен энди кетаман олисга,
Ишқ – кўҳна қисматнинг эрмаги.
Хотира бир маъюс, бир ёруғ,
Ёшликнинг сеҳрли эртаги.

Бу чархи гардунда қолмоқ йўқ,
Тўкилар шоҳ, гадо, парийлар.
Мен кимман – қишлоқи  шеърпараст,
Қайтмади Мажнунлар, валийлар.

Сен ҳам бир бахтингни топарсан,
Марварид кўзёшлар қурийди.
Бағрингни захларга босмагил,
Ортимдан бир қара, тур энди.

Кимнингдир кўнглининг бўш ери,
Меҳрингнинг ниҳолин кўкартар.
Кимнингдир қўллари кирланган,
Хотира ойнасин кўп артар.

Алдапти деганга ишонма,
Ҳаммадан покроқсан мен учун,
Ҳеч қачон бўлмагай севгимиз,
Очилиб борасан кундан-кун.

Ишқ – кўҳна қисматнинг эртаги...

Палатамизга қайтдик. Ҳожи ака каравоти-
да ёнбошлаб, қанд чой ичиб, ўзини елпиб ётар 
эди. Бўлиб ўтган хижолатли иш тўғрисида у 
ҳам индамади, биз ҳам индамадик. Ҳожи ака-
га бир нима дейиш у ёқда турсин, Мирраҳи-
мов икковимиз ҳам кечгача бир-биримизга 
сўз қотмадик; афтидан, борлиғимиз Мастура 
билан банд, қуюндай чарх ураётган таассурот-
лар, фикрлар, туйғуларни ифода қилгани сўз 
тополмас эдик.

Кеч кирди. Ҳожи ака ўртачароқ хуррак тор-
тиб уйқуга кетди. Мирраҳимов дам-бадам у 
ёқдан-бу ёққа ағдарилар эди, ниҳоят, менинг 
уйғоқ эканлигимни пайқаб, бошини кўтарди.

– Бу хотиннинг жони битта эмас, минг 
битта! – деди. – Ҳозир тугаб қолган шамдай 
липиллаб ёнаётган жони башарти сўнган тақ-
дирда ҳам, қолган мингтасини ёқиб кейин 
сўнади. Мана шу ишонч Мастурага ўлимни 
йўлатмайди.

Мирраҳимов узоқ жим 
қолганидан кейин яна бир-
дан:

– Эри-чи, эри? – деди. 
– Бу йигитнинг ҳам рафто-

ридан, йигитлик умри минг биттаю, шундан 
биттагинасини Мастурага қурбон қил япти.

Эртасига Мастура ҳақида яна бир кўнгил-
сиз гап эшитдик: бечоранинг томоғидан ҳеч 
нарса ўтмаслиги устига қорнига тез-тез сув 
тўпланар экан…

Кунлар ўтиб ҳаммамиз тарқалдик. Мир-
раҳимов ўзининг МТСига, Ҳожи ака курортга 
кетди.

Орадан бир қанча вақт ўтгандан кейин шу 
томонга йўлим тушдию, касалхонани босиб 
ўтолмадим; кириб таниш ҳамширадан сўра-
сам, Мастура бир соатдан кейин операцияга 
ётар экан. Докторлар операция столидан ту-
ролмайди, деб беш ойдан бери унинг раъйи-
ни қайтариб келишар экан, охири бўлмабди 
– Мас тура ўлсам товоним йўқ, деб тилхат 
берибди.

Кириб кўрай десам, доктор ижозат берма-
ди. Менинг йўқлаб келганимни кўрса, далда 
бўладиган бирон сўз айтсам, зораки дармон 
бўлса, деб кутдим.

Вақт-соати етганда Мастурани ҳамшира 
билан Акрамжон икки томондан суяб олиб 
чиқишди. Лекин эшикдан чиқиши биланоқ 
Мастура икковини икки томонга итариб 
ўзи юрди; бардам қадам ташлаб, операция 
залининг эшигини ўзи очиб кириб кетди. 
Акрамжон, бутун диққати хотинида бўлгани 
учун мени пайқамади. Мастура эса менга бир 
қарадию, танимади шекилли, индамади.

Операцияга докторларнинг кўнгли чопма-
гани, хастанинг ҳоли ўзимга маълум бўлга-
ни, Мастуранинг ўлимнинг юзига бунчалик 
тик қарагани қоронғида қўрққан киши ашула 
айт ганидек эмасмикин, деган гап кўнглимдан 
ўтгани учун операциянинг натижасини кут-
мадим, кечқурун касалхонага телефон қил-
моқчи бўлганимда, ростини айтсам, телефон 
трубкасини дадил ололмадим. Йўқ, хайрият, 
Мастура операциядан бардам турибди. Шу-
нақа дейишди.

Шундан кейин мен узоқ сафарга кетдиму, 
Мастуранинг тақдиридан бехабар бўлдим, 
лекин уни тез-тез эслар эдим; бу тоқати тоқ, 
жони темирдан инсоннинг тузалиб кетишини, 

яшашини, узоқ умр кўришини унинг ўзидан 
ҳам кўпроқ тилар эдим. Шунинг учун орадан 
уч йил ўтгач, Акрамжонни бир бегона хотин 
билан кўрганимда аламимдан дод деб юбора-
ёздим.

Пахта байрами ҳеч қаерда Мирзачўлдаги-
дек қизиқ ўтмаса керак, чунки бу ерга респуб-
ликанинг турли областларидан келган одам-
лар ўз областининг ашуласини, ўйинини ҳам 
олиб келган дейишади.

Пахта байрамини ёр-жўралар билан Гулис-
тон районида ўтказдик.

Акрамжонни, боя айтганим хотин билан 
шу ерда, Гулистон райони марказининг чиқа-
веришида кўрдим. Ўрта бўйли, хушқомат, ву-
жудидан ёшлик кучи ва ғайрати ёғилиб тур-
ган қоп-қора жувон отда олма еб, йўл бўйида 
турар, Акрамжон ўз отининг айилини қайта 
боғламоқда эди. Акрамжон мени кўриб қол-
ди-ю, жувонга бир нима деди. Жувон дарров 
отдан тушди. Иккови югуриб келди. Иккови 
ҳам мен билан жуда эски қадрдондай сўраш-
ди. Бироқ мен, ҳарчанд қилсам ҳам, палатадан 
чиқиб операция залига кириб кетаётган Мас-
тура кўз ўнгимдан кетмай, булар билан сами-
мий кўриша олмадим: Акрамжонни бир нав 
қучоқлаган бўлдим, жувонга эса қўлимнинг 
учини бердим. Жувон:

– Амаки, мени танимадингизми? – деди ва 
хуржундан иккита олма олиб, бирини менга 
берди.

– Қаердадир кўргандай бўламан, лекин…
Жувон қўлидаги олмани устма-уст бир 

неча мартаба тишлади ва чала чайнаб ютди.
– Энди ҳам танимадингизми? – деди.
Танидим! Фақат кўзидан танидим! Кулим-

сираб, оламга табассум сочиб турган бу жу-
вон ўша Мастура эди. Мен нима дейишимни 
билмай:

– Бу ёқда нима қилиб юрибсиз? – дедим.
Мастура кулди.
– Кучимни, ғайратимни тўла-тўкис ишга 

солиб юрибман, – деди.
– Операцияга кириб кетаётганингизда мен 

йўлакда турган эдим, ҳаяжонда бўлсангиз ке-
рак, танимадингиз…

– Йўқ, амаки, – деди Мастура бироз хижо-
лат бўлиб, – кечирасиз, атайин сўрашмаган 
эдим… Сўрашсам, менга тасалли берар эдин-
гиз… Ўша тобда менга тасалли бериб айтил-
ган ҳар бир сўз ишончимга раҳна, кўнглимга 
ғулғула солиши мумкин эди.

Узоқ суҳбатлашдик. Эр-хотин отларини 
етак лаб, мени талай ергача кузатиб қўйиш-
ди: сўнг хайрлашиб сўл томонга от қўйиб 
кетишди.

Мен саҳрода лочиндай учиб кетаётган Мас-
тура билан Акрамжонга узоқ қараб қолдим. 

Иккови уфққа етганда, бири орқага қайтди, 
хаял ўтмай етиб келди.

Бу Мастура экан, йўлдан бир неча қадам 
нарида туриб:

– Амаки, Ҳожи акамга салом айтинг, – деди 
ва уфқда кутиб турган Акрамжонга томон от 
қўйиб кетди.

Шаҳарга қайтганимиздан кейин Мастура-
нинг омонатини топшириш учун Ҳожи ака-
ни топдим, лекин саломини топширолмадим: 
Ҳожи ака бечора қазо қилган экан.

1956

Hikoya

Абдулла ҚАҲҲОР

Биринчидан, Навоий мумтоз муаррих 
сифатида “Тарихи мулуки Ажам”, “Тари-
хи анбиё ва ҳукамо” каби тарихий  асар-
ларини ёзган. Бу икки асар  унинг тарих 
фани соҳасида ҳам етук мутахассис эка-
нини кўрсатади. Шу жиҳатдан қараганда, 
“Тарихи анбиё ва ҳукамо” ва “Тарихи му-
луки Ажам” туркий халқлар тарихнавис-
лигининг нодир намуналари ҳисобланади. 
Бу асарлар XV асрнинг иккинчи ярмида 
темурийлар давлат бош қарувида бўлган 
Мовароуннаҳр ва Хуросондаги ижтимо-
ий-сиёсий муносабатлар тарихини ўрга-
нишда ҳам муҳим ҳужжатлардир. 

Иккинчидан, Навоий ўз даврида кўп-
лаб тарихий асарларнинг яратилишига ҳо-
мийлик қилган. Масалан, Мирхондга етти 
китобдан иборат  “Равзат ус-сафо” асари-
ни ёзиши учун уй совға қилган, моддий 
таъминотини йўлга қўйган. Бу ҳақда Мир-

хонднинг набираси Хондамир “Хулосат 
ул-ахбор”да шундай маълумотни битган: 
“...Амир Алишер “Халосия” хонақосида 
ўзининг ҳузур-ҳаловати учун ажратилган 
хонани ул жанобга бериб, “Равзат ус-са-
фо”ни ёзишни буюрди. Жаноб бобом иззат 
ва барокат эгасининг қўллаб-қувватлаши 
ҳамда ҳидоят хислатли Амир Алишернинг 
хайрихоҳлигига таяниб, ўша қимматли ки-
тобни ёзишга тиришиб ҳаракат қилди ва 
қисқа вақт ичида бу етти иқлимда тенги 
йўқ китобнинг VII дафтар(жилди)ини ёзиб 
тамомлади”. 

Учинчидан, Навоий асарларида Шарқ-
нинг машҳур тарихчилари номи ва эътиро-
фини учратамиз. У “Тарихи анбиё ва ҳука-
мо” ва “Тарихи мулуки Ажам”да Табарий, 
Жаъфарий, Банокатий, Жувайний, Али Яз-
дийларни тилга олган, “Мажолис ун-нафо-
ис” тазкирасида Али Яздий, Абдураззоқ Са-
марқандий, Мирхонд, Хондамирларга атаб 
алоҳида фиқралар ёзган, “Насойим ул-муҳа-
ббат”да яна Али Яздийга фиқра битган. 

Тўртинчидан, Навоий қадимги Эрон-
нинг пешдодийлар, каёнийлар, ашконий-
лар, сосонийлар сулолалари ҳукмдорла-
ри тарихига ва Амир Темур, Мироншоҳ, 
Шоҳрух, Улуғбек Мирзо, Абулқосим Бобур, 
Абусаид Мирзо, Султон Ҳусайн Бойқаро, 
Бадиуззамон Мирзо, Шоҳғариб Мирзо, 
Кичик Мирзо каби темурий ҳукмдорларга 
ўзининг бадиий асарларида ҳам алоҳида 
поэтик лавҳалар, насрий баёнлар бағишла-
ган. Масалан, “Мажолис ун-нафоис”нинг 
7-фаслини асосан Амир Темур ва 21 нафар 
темурий шаҳзодаларга бағишлаб, уларнинг 
ўз даври адабиёти ва санъати ривожига 
қўшган ҳиссалари, ўзларининг ҳам таъби 
назм соҳиблари бўлиб, баъзиларининг ҳат-
то ижод намуналаридан девонлар тузганла-
ри ҳақида маълумот беради ва ғазал, байт, 
мисраларидан мисоллар келтиради. Тур-
кий ва форсий тиллар қиёсига бағишланган 
“Муҳокамат ул-луғатайн” асарида Султон 
Ҳусайн Бойқарони тилга олар экан, уни 
фахр туйғуси билан “Рустами дос тон” деб, 
афсонавий қаҳрамон Рустамга қиёслаган. 

Маълумки, Навоийнинг “Хамса”дан 
кейин яратган  биринчи йирик насрий аса-
ри “Тарихи мулуки Ажам”дир. Унда Ажам 
шоҳларининг тўртта сулоласига мансуб 
ҳукмдорлар номи, фаолияти, ақл ва қўл 
ихтиролари  ҳамда давлат ишларига қўш-
ган янгиликлари, адолатга муносабати, 
давлат ривожи ёки таназзули билан боғлиқ 
тузуклари, қои далари, жангу жадаллари, 
фатҳлари, асарларига оид маълумотларни 
фиқра шаклида берган. Жумладан, Нўши-
равони одилнинг ҳукмдор сифатида адо-
латга баланд эътиборини шарафлаб, унинг 
башарият учун ёзиб қолдирган уч васияти-
ни “Тарихи мулуки Ажам” асарида келти-
ради: “Ва анинг сойир салотин учун васи-
ятномаси борким, не дастур била салтанат 
қилғайларким, бу мухтасарда ул гунжо-
йиш йўқтурким, борчасин битилгай, ики-
уч калима била ихтисор қилилди. Ва ул 
булардурким, адл бир қўрғондурким, сув 
солиб йиқилмас ва ўт била куймас, манжа-
ниқ била бузулмас. Ва адл ганжедурким, 
кўпрак олғон сайин, кўпрак бўлур ва озроқ 
харж қилсанг, озроқ бўлур. Ва хирадманд 
улдурким, махфий андоқ иш қилмағайким, 
ошкоро ани қила олмаған ва биров анбида 
андоқ сўз демагайким, юзига дей олмағай. 
Урушда душман оз деб ғофил бўлмамоқ ке-
ракким, кўп ўтунни оз ўт куйдурур”.

“Тарихи анбиё ва ҳукамо”да пайғамбар-
лар ва ҳакимлар тарихи мухтасар тарзда 
ёритилган. Навоий пайғамбарлар тарихига 
башарият тарихининг бир қисми сифатида 
қараган. Уларнинг ўз даври, халқни ҳидо-
ятга бошлаши, ақидалари ҳақида маълу-
мот бериб, самовий китобларнинг  соҳиб-
лари бўлган пайғамбарлар ва ҳам халифа, 
ҳам расул, ҳам ҳукмдор сифатида фаолият 

юритган пайғамбарларнинг ўзига хос ҳаёт 
йўли, адолати, эҳсони, шафқати, давлатчи-
лик тарихидаги ўрнини ҳам муайян дара-
жада акс эттирган. 

“Тарихи анбиё ва ҳукамо”нинг иккинчи 
қисмида ҳакимлар тарихи келади. Навоий 
“Ҳукамо зикри”да Луқмон, Фисоғурс, Жо-
мосб, Буқрот, Буқротис, Суқрот, Афлотун, 
Аритотолис, Балинос, Жолинус, Батлимус,  
Содиқ, Бузуржмеҳр каби ҳакимларни зикр 
қилган ва улар тилидан айтилган ҳикмат-
лардан намуналар келтирган.  

Навоий асарларида, биринчидан,  пеш-
додий, каёний, ашконий, сосоний каби су-
лолалар тарихи, иккинчидан, туркий хон ва 
султонлар тарихи, учинчидан, Соҳибқирон 
Амир Темур ва темурийлар тарихи ҳам та-
рихий, ҳам поэтик лавҳаларда ёритилган. 

Умуман, Навоий пайғамбарлар, ҳаким-
лар, ҳукмдорлар тарихини ёритар экан, ўз 

даври ҳукмдорлари ва замондошларига, 
келажак авлодга ўзининг ҳаётий сабоқла-
рини,  илму тажриба маҳсули бўлган ху-
лосаларини, панду ўгит ларини ҳам ҳавола 
қилганини кўрамиз. Масалан, “Фарҳод ва 
Ширин”нинг Шоҳғариб Мирзога бағи-
шланган бобида Навоий темурий  шаҳзода 
баҳона ўз даври ҳукмдорларига ва келажак 
авлодга маърифатпарвар шоҳ Мирзо Улуғ-
бекни ибрат қилиб кўрсатган.

Навоий тарихий асарларида сажъдан 
маҳорат билан фойдаланган бўлса, фиқра 
ва зикрлар сўнгида тамсил қилиб келтир-
ган шеърларида лафзий ва маънавий шеъ-
рий санъатларни маҳорат билан қўллаган.

Юқоридаги фикрларимизга далил си-
фатида қуйида Навоий “Тарихи мулуки 
Ажам”да келтирган Луқмони ҳаким, Фи-
соғурс ҳаким ҳақидаги маълумотлар, шунин-
гдек,  “Насойим ул-муҳаббат”даги Ясси та-
рихий географик атамаси ва бош қа асарлари 
матнида қўллаган айрим этнонимлар ва улар-
нинг тарихи хусусида тўхталиб ўтсак.

Луқмони ҳаким ‒ “Тарихи анбиё ва ҳу-
камо” асарининг “Анбиё” қисмида алоҳида 
фиқра билан зикр қилинган. Навоий  у билан 
боғлиқ кўплаб тарихий маълумотларни кўр-
ганига ишора қилиб: “Тарих аҳлидин баъзи 
ани ҳукамо силкида мазкур қилибдурлар. 
Ва кўпрак эл ани пайғамбар дебдурлар”, 
деб ёзади ва ўзи уни ҳам пайғамбарлар, ҳам 
ҳакимлар зикрида тилга олади. Навоий кел-
тирган Луқмони ҳаким ҳақидаги хабар ва 
ҳикоятлар  маълум маънода анъанавий ха-
рактердадир. Масалан, Луқмони ҳаким қул 
бўлиб, ўз ақл-закоси билан қулликдан озод 
бўлгани хусусида шундай анъанавий ҳико-
ятни келтиради: “Яна бири буким, хожа анга 
буюрдиким, кунжид эк! Ул арпа экти. Хожа 
сўрдиким, арпа экиб, кунжид нечук топар-
сен? Дедиким, чун сен ношойист иш қилиб, 
нечук Тенгри таолодин раҳмат ва жаннат 
тамаъ қилурсен, мен ҳам дедим: арпа эксак, 
кунжид шояд бар топқаймен. Хожа мута-
наббиҳ бўлуб, ани озод қилди. ...анинг сўз-
ларидиндурким, тўрт минг сўз битибдур-
лар ва тўрт сўз била ихтисор қилибдурлар. 
Икисини дойим ёд қилмоқ керак ва икисини 
унутмоқ керак. Бурунғи икидин бири ўзи 
қилғон яхшиликдур ва бири ғайри қилғон 
ёмонлиғ”.

Навоий лирик асарларида ҳам талмеҳ 
санъати воситасида Луқмони ҳакимнинг ҳа-
кимлиги, донолиги, закосига ишора қилган. 

Навоий асарлари матнида маълум бир 
кент, шаҳар, мамлакат, манзил, маскан та-
рихини ифодалаган жуда кўплаб тарихий 
географик атамалар учрайди. Шулардан 
бири – Яссидир. Ясси (асли Сакси) Тур-
кистон шаҳрининг қадимий номи. Ясси 
ҳақида тарихий-географик топоним сифа-
тида  тарихий ва адабий манбаларда маълу-

мотлар учрайди. Аҳмад Яссавийнинг улуғ 
номи, “Девони ҳикмат” асари ва Соҳибқи-
рон Амир Темурнинг унинг шарафига 
Яссида қурдирган маҳобатли  мақбараси 
маълум маънода Яссини дунё га машҳур 
қилган.

“Насойим ул-муҳаббат” тазкирасида 
ҳам Ясси тарихий-географик топоним си-
фатида тилга олинган. У, асосан, Аҳмад 
Яссавий ва  унинг айрим издошларига 
бағишлаб битилган фиқраларда учрайди ва 
баъзи ўринларда Ясси “Туркистонда, Ясси 
деган ердаки” тарзида битиладики, бундан 
Ясси ва Туркистон бир тарихий-географик 
топоним эканини англаш мумкин. Маса-
лан, “Хожа Аҳмад Яссавий” номли фиқра-
сида: “Туркистон мулкининг шайх ул-ма-
шойихидур. Мақомоти олий ва машҳур, 
каромоти мутаволи ва номаҳсур эрмиш”, 
деб ёзар экан, яна муаллиф ушбу фиқрада: 
“...Анинг мозори Туркистонда, Ясси деган 
ердаки, анинг мавлид ва маншаъдур, воқеъ 

бўлубдур ва Туркистон аҳлининг қиблаи 
дуосидур”, деб Ясси шаклида тилга олган. 

Чиғатой – туркий қабила, уруғ номи, 
этноним. Тарихий-адабий манба ва ҳуж-
жатларда чиғатой ҳақида  кўплаб маълу-
мотлар берилган. Навоий асарларида ҳам 
туркий халқ ва қабила-уруғ номи сифатида 
хабарлар бор. Шоир улардан турли мақсад-
ларда фойдаланган. Навоий чиғатойни сўз 
ва  чиғатой лафзи, чиғатой улуси, чиғатой 
мирзалари каби бирикма шаклида қўл-
лаган. Мазкур этноним унинг “Наводир 
ун-ниҳоя” девони, “Мажолис ун-нафоис”, 
“Хамсат ул-мутаҳаййирин”, “Ҳолоти Сай-
йид Ҳасан Ардашер”, “Насойим ул-муҳа-
ббат” каби насрий асарлари матнида уч-
райди.  “Наводир ун-ниҳоя” девонидан 
ўрин олган  етти байтли “Муҳандисе топаю 
эгнима қанот ясатай, Учуб ҳавосида қуш-
лар аро ўзумни қотай” матласи билан бош-
ланувчи ғазалнинг мақтасида чиғатой сўз 
шаклида учрайди. “Мезон ул-авзон”да эса, 
чиғатой халқи тарзида берилган: “Яна турк 
улуси, батахсис чиғатой халқи аро шойиъ 
авзондурким, алар сурудларин ул вазн била 
ясаб, мажолисда айтурлар”.

 “Ҳолоти Саййид Ҳасан Ардашер”да 
Навоий устози “суҳбати ва сўзи хуш” Сай-
йид Ҳасан Ардашернинг суҳбатдош лари 
ҳақида гапирганда, ўз даврининг уламою 
фозиллари ва ашрофу имомлари қаторида 
чиғатой улусининг бекларини ҳам тилга 
олган: “Асрнинг уламо ва ашроф ва аимма-
си била доим мусоҳиб эрдилар ва чиғатой 
улусининг олий миқдор беклари улча ёшға 
ва йўлға алардин улуғ эрдилар ва улча тенг 
эрдилар, аларни шарафи нафс жиҳатидин 
ўздин улуғ тутуб, анга кўра таъзим қилур-
лар эрди”.

Қўнғирот – туркий қабила-уруғ номи, 
этноним. Бу қабила-уруғ номи ҳақида та-
рихий-адабий манбаларда эслатма, хабар-
лар битилган. Алишер Навоий ўзининг 
ҳам адабий, ҳам тарихий йўналишда ёзган, 
маълум маънода ҳужжат ҳисобланган “Вақ-
фия” асарида қўнғирот атамасини барлос, 
қиёт, арлотий, тархоний, уйғур каби туркий 
қабила-уруғ номлари қаторида санаб ўтган. 
Бу атама ифодасида насаб билан эмас, бал-
ки ҳасаб билан юқори мавқега эришган 
“қўнғирот” “ҳасаблик мутамаккинлар”ни 
тилга олган.

Қиёт ‒ туркий қабила – уруғ номи, этно-
ним. Тарихий-адабий манба ва ҳужжатлар-
да қиёт ҳақида  кўплаб маълумотлар битил-
ган. Навоий асарларида ҳам шу маънода 
қўлланилган. Қиёт шоир асарларида бошқа 
уруғ-қабила номлари қаторида учрайди. 
“Наводир уш-шабоб” девонидаги ғазалла-
рининг байтида қиёт атамасини қўллаган:

Мен тилаб ҳусн вале 
шоҳ тилаб аслу насаб,

Менга лўли била ҳинду, 
анга қўнғироту қиёт.

Алишер Навоий услубига хос хусусият-
лардан бири шуки, улуғ шоир уруғ, қабила 
номларини деярли ёнма-ён қўллайди, маз-
кур байтда ҳам қиётни қўнғирот билан бир-
га қўллаган.

Хулоса шуки, Навоий мумтоз муаррих 
сифатида нафақат тарихий китоблар ёзди, 
машҳур муаррихлар сиймосини ёритди, 
балки асарлари матнида маълум бир кент, 
шаҳар, мамлакат, манзил, маскан тарихи-
ни ўзида ифодалаган тарихий-географик 
атамалар, туркий қабила ва уруғ номлари, 
этнонимлар тарихи билан боғлиқ хабар, 
эслатма, лавҳалар битди. Яна даҳо шоир 
асарларини варақласак, мусиқа, шатранж 
(шахмат), китоблар тарихи билан боғлиқ 
маълумотларни ўқиймиз. 

Буробия РАЖАБОВА,
Ўз ФА Ўзбек тили, адабиёти

 ва фольклори институти 
етакчи илмий ходими, 

филология фанлари номзоди 

Алишер Навоий темурийлар Уйғониш даврининг нафақат буюк шои-
ри, давлат арбоби, балки тарих фанининг ривожига улкан ҳисса қўш-

ган мумтоз муаррихи ҳамдир. Унинг тарихнавислик фаолиятини қуйидаги 
йўналишларда тасниф қилиб ўрганиш мумкин.

Navoiy gulshani

МУМТОЗ МУАРРИХ

ИСТЕЪДОД  ҚИРРАЛАРИ
Алишер Ибодинов илк ҳикояси  – “Гулисаф-

сар ҳиди” севимли нашримиз “Гулистон” журна-
лининг 1975 йили февраль ойида босилиб чиққа-
нида, Узоқ Шарқда ҳарбий хизматини ўтаётган 
22 ёшли навқирон йигит эди. Журналнинг ўша 
йил июль ойидаги сонида яна бир – “Денгизчи” 
ҳикояси эълон қилингач, ёш истеъдод журнал 
ўқувчилари ҳамда таниқли адиблар тилига 
тушди. А.Ибодинов ҳикоялари ҳақида илиқ 
фикрлар билдирилди, хусусан, таниқли ади-
блар О.Ёқубов, А.Мухтор 
ва адабиётшунос олимлар 
ёш ёзувчининг истеъдодига 
юксак баҳо бериб, келажак-
да таниқли адиб бўлишини 
башорат қилишди. 

Ёзувчининг 1978 йил 
мамлакатимизнинг нуфузли 
нашриётларидан ҳисоблан-
миш Ғафур Ғулом номидаги 
Адабиёт ва санъат нашри-
ётида “Авторнинг биринчи китоби” рукни 
остида босилиб чиққан “Гулисафсар ҳиди” 
ҳикоялар тўпламидан “Гулисафсар ҳиди”, 
“Мен туғилган уй”, “Чақмоқ чақнаганда” 
– учта ҳикоя жой олган. “Гулисафсар ҳи-
ди”да муаллиф ўз тенгдош ларининг ҳаёти, 
орзу-умидлари, меҳнат-машаққатлари тўғ-
ри сида ҳикоя қилган. Уларнинг илк севги, 
бахт, висол ва ҳижрон изтиробларини ҳая-
жон ва муҳаб бат билан тасвирлаган.

Муаллифнинг “Мен туғилган уй” ҳи-
кояси ҳам эҳтирос билан ёзилган ҳикоялар си-
расига киради. Охун ота Ватан тушунчасини 
содда, тушунарли тарзда таърифлайди, киндик 
қони томган уйни Ватаним, деб эъзозлайди, 
уни кўкларга кўтариб мақтайди. Аммо бу сўз-
ларда заррача сунъийлик сезилмайди. Бу ҳам 
ёзувчининг маҳоратидан далолатдир. Отахон-
нинг бошидан кечирганлари, ҳаётида тортган 
азоб-уқубатлари таъсирчан тарзда кўрсатиб бе-
рилади. Айтиш керакки, Охун ота меҳнаткаш 
ўзбек деҳқони тимсоли. Ҳикоянинг ҳозирги за-
мон ёшларига ибрат бўладиган жиҳатлари кўп.

Китобдан жой олган “Чақмоқ чақнаганда” ҳи-
кояси  ёшлигидан ношуд, қўрқоқ, таъсирчан ўсган 
Асаднинг ҳисобчи вазифасига ишга келган Гули 
билан танишуви ҳақида. Бунда ёш йигит юраги-
да илк севги туйғуси пайдо бўлиши, ҳис-ҳаяжон 
лаҳзалари ва бу илиқ туйғуларнинг унга таъсири 
ҳақида жуда қизиқарли ҳикоя қилинган. Ҳикояни 
ўқиган ўқувчи олдинига ношуд, тортинчоқ, ода-
мови Асаднинг ўз  севгиси учун ота-онаси уйлан-
тирмоқчи бўлган қиздан ҳам воз кечиши, аммо 
мақсадига етолмаганининг гувоҳи бўлади, унга 
ич-ичидан ачинади. Бунда кези келганда, севги-
нинг инсон тарбияси, уни оила, жамоада ўзини 
яхши тутишида воситага айланиши мумкинлиги 
ҳақида ҳам енгил ишора бор.

Ёзувчига анча-мунча шуҳрат келтирган 
“Денгизчи” ҳикояси услуби, бадиий бўёқларга 
бойлиги билан ўқувчини ўзига жалб қилади. 
Ҳикояда ўзбек ўғлони – Муҳаммад Алиевнинг 
денгизчи бўлиш орзусидаги саъй-ҳаракатлари, 
бу йўлдаги тўсиқларни матонат билан енгиб 
ўтиши, севган қизи Камоланинг васлига ети-
ши, ҳарбий хизматнинг машаққатли йўллари, 
хотинининг янги ҳаёт, узоқ айрилиқларга кў-
ника олмай қийналгани жуда чиройли, ишо-
нарли тарзда баён этилган. Ҳикояни ўқигач, 
ўзбек ўғлонининг мардлиги, хизматдаги собит-
лиги, ибратли зобитлигидан фахр туясиз.  

А.Ибодиновнинг “Оқ, оппоқ булутлар” қисса-
сида оқ булутлар оппоқ пахтага ўхшатилади. Му-
аллиф ўтган асрнинг 20-йилларида мамлакатда 
пахта етиштиришдаги халқнинг оғир меҳнатини 
атрофлича ва ишончли тарзда кўрсатиб берган.

Ёзувчининг тилга тушган ҳикояларидан яна 
бири – “Бир томчи ёш” самимий севги ва лоқайд-
лик ҳақида ёзилган. Ҳикоя ёшлигидан китоб 
ўқишдек лаззатни ҳис қилиб улғайган Маъсума 
ва унинг турмуш ўртоғи – жиндай лоқайд, бе-
парво Ражаббой ҳақида. Қолаверса, қайнона ҳам 
келиннинг китоб ўқишини ёқтирмай, ёзғиргани 
ёзғирган. Маъсума кўплаб бадиий китоблар му-
толаа қилган, улардаги қаҳрамонларнинг ўй-ха-
ёллари, орзу-умидлари билан яшайдиган оддий, 
қишлоқ қизи. Ражаббой эса, бу содда, хаёл параст 
қизни тушунмайди, олдинига хотинига китоб 
келтириб берган бўлса, кейинчалик машина 
олиш баҳонасида уйга китоб олиб келишни ҳам 
тўхтатади. Ҳикоядаги таъсирчан бир эпизодга 
эътибор берайлик. Маъсума даладан қайтиб, 
уй юмушларини бажаргач, эрини интиқ кута-
ди, тўрт қатор шеър ёзиб, ёстиғи устига қўйиб, 
ўзини ухлаганга солиб ётади. Ёш келин бошини 
ёстиққа босиб, юраги дукиллаган ҳолда  турмуш 
ўртоғини кута бошлайди. Аммо эшик зарб билан 
тепилади, Ражаббой кўзлари олайган, ғазабдан 
титраган ҳолда хотинига ўшқиради: “Падаринг-
га лаънат, сендақа хотинни! Сигир очидан ўлай 
деб қопти! На ўт солибсан, на уйдан бирон нима 
топиб солибсан! Дўмпайиб ётишингни қара!”

Маъсума жуда қаттиқ хафа бўлиб, ўзини 
йўқотиб қўяди, нима қилишини ҳам билмай-
ди. “Бирдан кўзи ёстиқ устидаги қоғозларга 

тушди-ю, кўнгли юмшаб кетди. Аста эгилиб 
уни олди-да, оҳиста парча-парча қилиб йирт-
ди. Сўнг шеър дафтарни деразадан кўчага, 
бўтана сувлар лимиллаб оқаётган ариққа отди. 
Дафтар қаноти ёзилган каптардек “шиғғ” этиб 
учиб, ариққа қулади. Майда тўлқинлар бағрида 
бир-икки оқариб кўринди-да... Оқиб кетди!”

Муаллиф қаҳрамонининг 
ўша пайтдаги кайфияти: кеча-
лари уни эркалаб, ардоқлайди-
ган турмуш ўртоғининг жаҳл 

отига миниб, унга қилган қўпол муносабати, 
ўй-хаёллари-ю чил-чил синган нозик дил тори-
ни ана шундай ажо йиб тасвирлар билан моҳи-
рона кўрсата олган.

А.Ибодиновнинг ўтмиш, юртимиз тарихига 
бағишлаб ёзилган асарлари ҳам алоҳида ўрин 
тутади. Адибнинг 2020 йилда босилиб чиққан 
“Худоёрхоннинг сўнгги кунлари” тарихий рома-
ни кенг қамрови, янги фактларга бойлиги билан 

ўқувчи эътиборини тортади. Қўқон-
нинг охирги хони, юртимиз тари-
хида ўзига хос ўрин тутган бу шахс 
ҳаёти, фаолияти ҳақида мамлакати-
миз мустақиллигидан кейинги йил-
ларда кўплаб илмий нашрлар, асар-
лар дунёга келди. А.Ибодинов ушбу 
романни ёзишда кўплаб тарихий 
асарлар, архив қўлёзмаларидан фой-
даланган, сўнгги хон ҳаётини бади-
ий-ҳужжатли тарзда тасвирлашга 
ҳаракат қилган. Китобда аччиқ бир 

ҳақиқат – ўша даврдаги хонликларда тахт, бой-
лик, манфаат учун аёвсиз хунрезликлар бўлга-
ни, ўғил отани, ака укани қатл этиши, юртдан 
қувғин қилиши оддий ҳолга айлангани тарихий 
манбалар асосида баён қилинган. Қўқоннинг ёш 
хони Худоёрхоннинг ҳаёти ҳам шу тарзда кеч-
ган. Муаллиф хон саройидаги фитналар, тахт 
учун кураш, ур-сур, мислсиз қатлларни манба-
ларга  асосланган ҳолда  ёзган. Китобда Қўқон 
хонлиги ҳудудининг рус босқинчилари томони-
дан босиб олиниши, бунга қарши курашган хон 
сарбозларининг икки марта ҳам шармандаларча 
енгилиши, хон мамлакатда тинчлик, осойишта-
лик ўрнатиш, халқнинг фаровонлиги ҳақида 
ўйлаш ўрнига маишатга берилиши, атрофидаги 
эътиқоди суст, сотқин, хиёнаткор кишиларнинг 
гапларига кириб иш юритиши ва алал-оқибат, 
тахтдан ажраб, ўзга мамлакатларда хор-зор бў-
либ ўлим топиши жуда таъсирли тарзда ёзилган.

А.Ибодиновнинг детектив асарлари ҳам 
ўқувчилар томонидан эътироф этилади. Унинг 
“Латофат” дўконидаги қатл”, “Деразангни 
чертганида ёмғиру шамол”, “Қайғусиз қаср” 
каби детектив қиссалари китобхонлар орасида 
кенг оммалашди, дейиш мумкин.

“Латофат” дўконидаги қатл” асарининг ту-
зилиши, сирли ўлимлар, тўсатдан содир бўлиб 
ўтган  воқеалар ва уларнинг тафсилотлари ўқув-
чига қизиқарли тарзда етказиб берилиши билан 
алоҳида аҳамият касб этади. Бунда бир-бирига 
ўхшамайдиган ғалати тақдирлар, бойлик, ман-
фаат учун ҳар нарсага тайёр, иймони, виждо-
нини истаган пайтда пулга сотадиган айрим 
касларнинг манфур башаралари очиб ташлан-
ган. Латофат ва у севиб қолган дўкончи йигит 
ўртасидаги севги, Латофатнинг ёшлигида кечган 
аянчли ҳаёти тафсилотлари қисса бўйлаб қизил 
ип бўлиб ўтган, дейиш мумкин. 

А.Ибодиновнинг “Қўрбоши Мадаминбек” 
ҳужжатли қиссаси, “Уч баҳодир”,  “Сарҳадлар-
да синалганлар”, “Олтиариқ тарихидан лавҳа-
лар” каби қатор очерклар тўпламлари, “Обод 
излар”, “Макайлик бир сулола” ҳужжатли қис-
салари нашр этилган. 

Алишер Ибодинов меҳнат фаолияти даво-
мида “Ўзбекистон овози” газетасининг Фарғо-
на вилояти бўйича мухбири, “Фарғона ҳақиқа-
ти”– “Ферганская правда” газеталари бош 
муҳаррири, Олтиариқ туман “Давр овози” га-
зетаси бош муҳаррири, “Адолат йўли” газетаси 
бош муҳаррири, “Ишонч” газетасининг вилоят 
мухбири лавозимларида ишлаган. 

Шу йиллар давомида А.Ибодиновнинг 
“Одамлар рози бўлса”, “Бешариқ пистазорлари”, 
“Танқид келажакка замин”, “Дадамнинг китобла-
ри”, “Ёди ҳамманинг ёдида”, “Сомон йўлидаги 
бир юлдуз”, “Ўрик гуллари”, “Юборилмаган 
мактуб”, “Охунжон Ҳакимов ҳақида сўз” каби 
ижтимоий аҳамиятга молик, таҳлилий-танқидий 
мақолалари ўқувчиларга манзур бўлди.

Ижоднинг янада юксак чўққиларини кўзлаб 
қалам тутган адибнинг янги режалари талайгина. 
Айтишича, ҳозирда тарихий роман устида ишла-
япти. Яна бир неча ҳикоялари нашр қилишга тай-
ёр. Йигирмага яқин китоблар муаллифи, “Меҳнат 
шуҳрати” ордени соҳиби, Ўзбекистон Ёзувчилар 
уюшмаси аъзоси Алишер Ибодинов шу кунлар-
да қутлуғ ёшини нишонлаш арафасида турибди. 
Сермаҳсул ижодкор дўстимизга мустаҳкам соғ-
лиқ, ижодий ишларининг янада барокотли бўли-
шини чин дилдан тилаб қоламиз. 

Юсуф ҲАМДАМОВ,
филология фанлари доктори

Алишер Ибодинов ўтган асрнинг 70-йиллари ўрталарида ўзининг илк – “Гулисафсар 
ҳиди” ва “Денгизчи” ҳикоялари билан ўқувчиларга танилган адиб. Иқтидорли ёзувчи-

нинг ҳали университетда ўқиб юрган кезлари иккита китоби босилиб чиқди. Унинг ҳикоя, 
қисса, детектив, тарихий асарлари минглаб ўқувчиларнинг севимли китобларидир. Адиб 
ўзининг севги қиссасига айланган ҳикоялари, ўзига хос, янгича усулда ёзган қизиқарли детек-
тив қиссалари, тарихий манба, ҳужжатлар асосида яратилган тарихий романлари, қола-
верса, долзарб мавзуларни ўз ичига олган публицистик мақолалари билан ўзбек адабиёти ва 
журналистикасида алоҳида ўрин эгаллади.

Qutlaymiz

Mulohaza

О, у югурарди. Қувонганида. Фут-
бол ўйнаганида. Қочганида. Душман-
дан қочганида югурарди. Югургани-
да Мессининг шиддати шу қадар 
тан-танига сингишиб кетардики, 
гўё бу чақмоқдек оёқларни кишанлов-
чи ҳеч нима йўқдек. Чиндан оёқлари 
чақмоқдек эди. Чин маънода. Яланг-
оёқлар. Улар қаёққа элтишини би-
лишмаса-да, қалблари орзуларга 
тўла эди...

“Месси” фильмининг номини кўрибоқ 
машҳур футболчига алоқадор нимадир 
яратишгандир-да, деб ўйлагандим. Бирин-
чи кўргандаги таассуротим Роберто Бе-
нигнинг оламидаги амбиция ва Ҳанс Зим-
мер мусиқаларига хос инсон сезгиларини 
қўзғатгувчи кучга айланди. Иккинчи бор 
кўрганда эса, бутунлай бошқа олам экани-
ни кашф этдимки, мазкур фильм юқорида 
эслатилган ижодкорларникидан фарқли – 
сўзсиз сўз улашгувчи оламлигини англа-
дим. Бу фильм Месси ҳақида эмас. Мес-
си каби югуриш билан умри ўтган афғон 
қисмати ҳақида.

Шокир Холиқов томонидан ишланган 
фильм афғонистонлик қочқинлар ҳаёти 
ҳақидалиги, бугунги кундаги ижти моий 
муаммони кичик тақдирларда қисқа 
дақиқаларга жойлагани билан аҳамият-
лидир. Шу ўринда “48 Ҳоур фильм расе” 
фес тивалида “Энг яхши фильм” эътиро-
фига лойиқ кўрилган “Месси”нинг яра-
тилишига тўхталиб ўтсам. Фильмнинг 
яратилиш жараёни билан танишаркан-
ман, унинг одатий фильмлардан фарқли 
– рамзий усулда ишланганини билдим. 
Ушбу рамзийлик аслида фильмга қўйил-
ган талаб лар билан боғлиқ. Фестиваль 
талабларига кўра, фильм тўрт дақиқадан 
ошмаслиги, бош қаҳрамон югураётган 
шахс бўлиши, кадрда 30 рақами иштирок 
этиши, фильмда сув тас вир ларидан фой-
даланиш ва бош қаҳрамон “Ҳа, осон” 
деган сўзларни айтиши шарт эди. Тўғри, 
ушбу маълумотлар билан фильмни кўр-

ганимдан кейин танишдим. Хаёлимни 
Холид Ҳусайнийнинг “Шамол ортидан 
югуриб” асари эгаллади. Балки Афғо-
нис тон бўлгани учундир. Балки қийин-
чиликни бошдан кечирган ака-ука тақ-
дири Ҳусайний қаҳрамонлари қисматига 
ўхшаб кетгандир. Нима бўлганда ҳам, 
мени қойил қолдиргани “Месси”  мав-
зусининг фильмга қўшилгани ва ушбу 
сўзнинг руҳлантирувчи тус касб этгани 
бўлди.

Фильм бошида оёқ то-
вушлари эшитилади. То-
вушларни эшитишингиз 
биланоқ жазирама табиат 
кўз олдингизда гавдалана-
ди. Кейинги да қи қа ларда 
эса, товушга муҳит тас-
вири ҳам қўшилади. Бак-
лашкада озгина сув бор, 
қирга, тепаликка биринчи 
етиб борганнинг соврини 
ҳам шу сув. Иложсизлик 
ва қўрқувни ўйинга ай-

лантирган улар. Бир пой бутсиси билан 
футболни орзу қилишарди улар. Футбол 
ўйнашларини хаёл қилишарди. Бироқ ке-
йинги ўйин бу оддий ўйинмасди. Тирик 
қолиш учун кураш ва битта сўз кучи билан 
олдинга ташланган оёқлар... Биз яна югу-
рамиз, улар яна югуришади. Шамолдан 
ҳам кучли, худди Месси каби учади. 

Фильмнинг энг ёққан томони афғон ҳа-
ётидаги умидсизлик ва шу иложсизликда ўз 
умидини топишга уринаётган халқ тақди-
рининг очиб берилганидир. Буни юқорида 
айтилган талаблар билан боғлаш эса, режис-
сёр дунёқарашининг ўзига хослигини кўрса-
тади. Тўғри, фильмда диалогдан кўп фойда-
ланилмаган, бироқ режиссёрнинг ютуғи 
сўзни ўринли қўллай билганида ҳамда юз 
ифодалари ва муҳитнинг ўзига хослигига 
етарлича эътибор қаратганидадир. Фильм 
гарчи Ўзбекистонда суратга олинган бўл-
са-да, Афғонистон иқлимига хос қуруқлик 
танланган. Бир сўз билан айтганда, “Месси” 
мавзусига кўра долзарб, таъсирчанлик дара-
жаси юқори, шунингдек, томошабинда вази-
ятга нисбатан фикр уйғотган фильм.

Сўнгги дақиқаларда “Месси” сўзини 
эшитганимда юрагимда алланечук тит-
роқни ҳис қилдим. Одатда, дидимга мос 
китобни ўқисам ёки мусиқани тинг лаб 
қолсам, шундай туйғуни ҳис этаман. Лаҳ-
залик ҳиссиёт ва кечинма аслида бу. Эҳти-
мол, ҳақиқий асар шундай таъсир қилар, 
шундай ҳис этилар...

Мадинабону ЎРИНОВА,
талаба

БУТСИНИ ФАҚАТ ФУТБОЛЧИ КИЯДИМИ?..
Режиссёр Шокир Холиқовнинг “Месси” фильмини кўрибАвтобус бир зумда йўловчилар билан тўл-

ди. Уёқ-буёққа шошган ёш-яланглар дарҳол 
ўриндиқларни эгаллашди. Кексалар, тугун 
кўтарган аёлларга ҳам жой топилди. Орқа 
ўриндиққа жойлашиб олгач, олд ўриндиқда-
ги ёшларнинг суҳбати қулоғимга чалинди:

– Орқага ўтиб ўтирсак бўлармиди, ҳа 
деганда туриб жой беравермасдик.

– Орқада нима бор? Юрганда силкита-
ди, белинг оғриб қолади.

Буни қаранг, фойда-зиённи билишади-я! 
Онахон бўлганимда-ку, буларга нима дей-
ишни ўзим билардим. Бироқ бунгача ҳали 
кў-ў-ўп қовун пишиғи бор. Автобус бекат-
дан чиқмасидан шофёр магнитафонни ёқди: 
салонда шўх мусиқа янгради. Автобус тез-
лашгани сайин қўшиқ ҳам авжига чиқарди. 

Бир ёнда йўловчиларнинг ғала-ғовури, бир 
ёнда бола йиғиси, қолаверса, манави ашу-
ла… Алламбало қўшиқ тугаб, на хотинча, 
на эркакча овоз янграб қолди:

Бунчалар зўрсан, бунчалар 
гўзалсан жоним,

Сени соғинсам, бунчалар 
қийнайсан менни…

Воу-воу!
Қўшиғи “касал”лиги етмагандай, сўзни 

ҳам бузиб айтаётганини, “мени” деган сўзни 
“менни”лаётганини ўзи сезармикин бу шов-
воз хонандалар? Шофёрга қарадим: димоғи 
чоғ, гўё қўшиқ аллалаётгандек, ичида ўзи ҳам 
қўшилиб айтаётгани аниқ. Ён ўриндиқдаги 
аёллардан бири ҳамроҳига қараб кулди:

– Тавба, артистлар энди вовуллаб қў-
шиқ айтадиган бўптими?

– Асти қўйинг, ишқилиб одам одамга 
вовулламасин…

Болалигимни эслайман. Таътил вақтлари 
қишлоққа – тоғамникига борардик. Тоғам 
мусиқа ўқитувчиси бўлгани учун меҳмон-
хонаси токчасида рубоб турар, аҳён-аҳён, 
айниқса, меҳмон қаршилаган кунлари чалиб 
берарди. Мени кўриб, қувониб кетди. Кўпла-
шиб ичкари кирдик. Жамалак сочларига лен-
та тақилган лўппи юзли қизча, яъни менга 
ҳайрат билан қараб турган тоғаваччаларим 
дадасининг овозидан ҳушёр тортишди.

– Қани, торни ол, – деди тоғам ўғлига. – 
Шаҳарлик қизимга куй чалиб берай.

Зум ўтмай хонада ажиб товуш тарала 
бошлади. Ҳаммамиз жим. Айниқса, мен, 
гўё нафас чиқарсам, куй адашиб кетгудек. 
Бунчалар ёқимли, бунчалар сеҳрли бўлма-
са бу куй. Товуш секин-аста тинди. Чуқур 
нафас олиб, тоғамдан сўрадим:

– Бу нима?
– Рубоб. Миллий чолғумиз. Телевизор-

да кўргансан-а? Ҳофизлар қўлида чалиб, 
қўшиқ айтади-ку? 

Анқайиб қолдим, шекилли, тоғаваччам 
қўшиб қўйди:

– Дада, ҳофиз дейсиз-а? Ҳали тушун-
майди-ку? 

Тоғам менга яқинроқ ўтириб, ҳофизнинг 
кимлигини, торнинг нималигини, уларнинг 
вазифасини эринмай тушунтирди. 

…Йиллар ўтди. Яна қишлоқдаман. 
Тоғам худди ўшандагидек, фақат сочлари-
га оқ оралабди. Кўплашиб хонага кирдик. 
Токчага қарадим. Тор ўша жойида. Унга 
қараб болалигимни эслагандек бўлдим, 
лабимга табассум ёйилди.

– Чалиб берайми? – деди тоғам. “Май-
ли”, дедим.

Ёқимли куй чалинди. Бирор созни ай-
нан ўз кўзинг билан кўриш, қулоқларинг 
билан  эшитиш, навони қалбинг, руҳинг 
билан ҳис этиш ўзгача бўларкан. 

– Хўш, қайси куй?
– “Тановар”.

Жавобда адашмагандим... 
Автобусда кетар эканман, ўша кунлар, 

қишлоқ, тоғамнниг уйи, ва…тор кўз ол-
димга келди. 

Йўловчилардан бирининг овози янгради:
– Магнитафониззи ўчиринг-да, шопир, 

қулоқ-мияни еди-ку?!
Ҳайдовчи пешона ойнасидан қара-

ди. Йўловчи аёлнинг асаби таранглигини 
сезди шекилли, мусиқани ўчирди. Авто-
бусдаги шовқин ҳам бирровга тинди. Аёл 
эътироз билдирган “воу-воу” таронаси 
бошқа йўловчиларга ҳам ёқмаган кўрина-
ди, мусиқа тингач, кўпчилик чуқур “уҳ” 
тортиб қўйди. Йўл олис бўлгани учун яна 
бошқа бир уловга чиқдим. Ана холос! Бу 
уловдаги таронани қаранг:

Мани мушукчам, мани балиқчам,
Сен менинг борлиғим, 

сен нозик эркам…
Бу қўшиқ тугаб, бошқаси уланди: 
О, кабутарим мани, кабутарим мани,
О, олмахоним мани, 

индамай ўтир қани!..
Во ажаб! Шоирлар наздида гўзал таш-

беҳлар ила зийнатланган, бадиий санъат-
лар, сўзнинг латиф қудрати билан гўзал 
мисраларда таърифланган аёл-қизларимиз 
замона зайли билан мушукчага, балиқчага, 
кабутарга, олмахонга айланиб қолса! Наҳот-
ки, аёл-қизлар жониворларга қиёс ланиб ту-
туруқсиз таърифланса? Бундай қўшиқлар 
ТВда, радиода бетўхтов айланишидан ку-
ласизми, куясизми? Пулинг бўлса, чангалда 
шўрва экан-да. Сершовқин, жазавали, яса-
ма қофия, тинимсиз қайтариқ, ҳуда-беҳу-
да нола... Қўшиқчи “устахона”сида ясал-
ган бундай “қўшиқ”нинг эфирга кетишию 
тарқалишини назорат қиладиган, кишилар 
ахлоқи, тарбияси, мусиқий дидига салбий 
таъсир ўтказадиган, тингловчини маънавий 
қашшоқлаштиришнинг олдини оладиган 
сифат назорати бормикан?

Тажрибалардан аён бўлишича, хунук 
мусиқадан муз таркибидаги молекулалар 

ўргимчак тўрисимон, ханжарсимон, ўткир 
тиғлар кўринишига,  опера, симфония каби 
майин, сокин, ёқимли мусиқадан эса гуллар, 
капалаклар, нозик нақшлар кўринишига ки-
рар экан. Мусиқа таъсирида инсон мия си 
таркибидаги ўзгаришлар ҳам шундай кўри-
ниш олиши жаҳоннинг етакчи психолог 
олимлари томонидан асослаб берилган. 

Ўзбек қўшиқ санъатига адашиб кириб 
қолаётганларнинг “ҳунари” сув юзасида-
ги кўпикдек гап. Бодраб чиқаётган бундай 
“ҳунар” эгаларининг хазондай супурилиб 
кетиши, унгача озми-кўпми вақтни ўғир-
лаши ҳам рост. На ўзбекча, на европача 
кийимдаги йигитнинг: 

Маней, маней, маней, 
сани севган боламаней,

Шошмай тургин ҳалей, 
сенга уйланаманей –

деб туриши миллий қадриятларнинг қай-
си мезон, қайси аъмолига мос келади? Энг 
яширин, энг некбин, энг покиза, бебаҳо 
бўлган кўнгил ҳислари, ишқ, никоҳ, оила 
каби муқаддас тушунчаларга бу қадар 
беҳаёларча муносабатда бўлиш, санъатга 
нисбатан хиёнат эмасми? Ўзи ёзиб, ўзи 
куй басталаб, техника қудрати боис “сил-
лиқланган”, “пардозланган” минг турли 
овоз, нағмалар асаб эговидан ўзга нарса 
эмас! Экранни маза-бемаза клипларга тўл-
дирган хонандаларни кўриб, ўтган асри-
миз ашула ижрочилигининг забардаст ва-
киллари қаерда, дея жар солгинг келади. 

Оташин “Лазги”нинг садоси, сўлим 
“Тановар”нинг жилоси, дилни сел қилгув-
чи “Муножот”, “Дутор баёти”, жонбахш 
“Дилхирож” – барча-барчасида ҳаёт нафа-
си, ишқ жозибаси, меҳр, соғинч, ҳижрон 
каби ардоқли туйғуларнинг нашъалари 
бор. Куйнинг бир ўрнида шодликни туй-
санг, бир ўрнида кўзларингга ёш қалқий-
ди. Бу шодлик, бу кўзёш санъатнинг сеҳри-
дан, санъатнинг мўъжизакорлигидандир. 

Талабалар ётоқхонасида ҳаёт қайнайди. 
Кўпларнинг қўлида телефон, бир-бирига 
қоришиқ турли тароналар. Таниш эшикни 
қоқаман. Ҳамхонам кулиб қаршилайди. 
Бирга чой ичамиз. “Жимлик зерикарли-да. 
Қўшиқ қўйсам дегандим, нима дейсиз?” 
Чарчоқ енгай деб турса-да, ҳамхонамнинг 
кўнглига қарайман.

Хонани мусиқа овози тутади. Ажаб, 
мен ёқтирган тарона. 

– “Тановар”, – дейди дугонам. – Ин-
тернетдан топгандим, негадир шу куйни 
эшитгим келди. 

Шу дам вужудимни чулғаган ҳорғин-
лик тумандек тарқаб кетди. Дилбар куйни 
тинг лаётган ҳамхонамни қучиб олгим, айни 
дамда энг бебаҳо таронани тинглаётганини 
айтгим келди. Қадим санъатимизнинг навқи-
рон мухлиси борлигидан, ёнимдалигидан се-
винчим тошади. Айни дам руҳимизга ором 
бераётган куй – маънавият садоси эди.

Шаҳноза РАЙИМОВА
Фарғона шаҳри

“ТАНОВАР”ГА НИМА ЕТСИН

Лапарлар тарихий тараққиёти 
мобайнида турли ижро шаклла-
рини кашф этди. Бу жараёнда 
мазкур жанр билан профессио-
нал санъат ижрочилиги ўртаси-
да муайян алоқалар юзага келди. 
Демак, мавзунинг долзарблиги 

фольклор жанрларидан бири – 
лапар ва профессионал санъат 
ижрочилиги  ўртасида юзага кел-
ган ўзаро икки томонлама таъ-
сирнинг даражаси ҳамда моҳи-
ятини белгилаб бериши билан 
изоҳланади.

Халқ лапарлари бадиий тузи-
лиши, тасвир ва ифода воситала-
ри, образлар тизими, энг муҳими, 
уларнинг барқарор табиати билан 
алоҳида ажралиб туради. 

Маълумки, ўзбек халқ лапарла-
рини илмий жиҳатдан ўрганиш ХХ 
асрнинг 20-йилларида бош ланди ва 
ҳозирга қадар давом этмоқда. Маз-
кур жанр бў йи ча амалга оширилган 
ишларни қуйи дагича тавсифлаш 
мумкин: биринчи гуруҳга Элбек, 
А.Фитрат, М.Алавия ва Б.Сарим-
соқовнинг жанрнинг ижро ўрни, 
ижрочилар таркиби ва ижро йўсини 

ҳақида маълумот берувчи мақола 
ва тадқиқотларини; иккинчи гу-
руҳга Ҳ.Зариф, Ҳ.Раззоқов, М.Ала-
вия, Ж.Қобулниёзов, О.Собиров ва 
С.Рўзимбоевнинг лапарлар намуна-
ларини тўплаш ва нашр этишга оид 
ишларини киритиш мумкин. 

Учинчи гуруҳга эса, халқ ла-
парларининг мусиқий табиати ва 
уларнинг маҳаллий ўзига хослик-
ларини аниқлашга доир ишлар 
киради. Ўзбек халқ лапарлари 
жанри бўйича амалга оширилган 
ишларда жанрнинг спецификаси 
ва бадиий хусусиятларини ёри-
тиш тадқиқотчилар назаридан 
четда қолган. Қолаверса, фольк-
лоршуносликнинг ўша пайтлар-
даги имкониятлари барча жанр-
ларнинг ўзига хос хусусиятлари, 
тарихий тараққиёт қонуниятлари 
ва поэтикаси каби масалаларни 
атрофлича тадқиқ этишга қодир 
эмасди.

Фольк лоримизнинг мустақил 
жанрларидан бири сифатида, ўз-
бек халқ лапарлари тарихий ил-
дизлари қадимги даврларга бо-
риб боғланади. Барча жанрларда 
бўлганидек, тарихий тараққиёт 
натижасида халқ лапарлари ижро-
чилари таркибида, ижро ўрни ва 
шаклларида катта ўзгаришлар юз 
берди. Жумладан, ХХ асрнинг 
60-йилларидан бошлаб тўй – ма-
росимларда профессионал санъат-
корларнинг иштирок этиши, қола-
верса, профессионал қўшиқчилар-
нинг халқ ижрочилари репертуа-

рига ҳам ўтиши аста-секин қизлар 
базмида халқ лапарларининг ижро 
этилмай қолишига сабаб бўлди. 
Вақт ўтиши билан лапар ижро-
чиларининг камайиб бориши ҳам 
жанрнинг оммавий ижро тарзига 
салбий таъсир кўрсатди.

Ўзбек халқ лапарларининг 
илк тадқиқотчилари Элбек ва 
 М.Алавия нинг  маълумотларига 
қара ганда, жанрнинг ижро доира-
си торайиши ХХ аср 30-йиллари 
охирларидан сезила бошлаган. 
Бироқ бу торайиш ижтимоий-
сиё сий ҳаётдаги турли воқеалар 
оқибатида янада чуқурлашди ва 
жадаллашди. Иккинчи жаҳон 
уруши фожиаси оқибатлари на-
фақат маросимларимиз тарзига, 
балки уларда ижро этиладиган 
фольк лор жанрлари миқёсига ҳам 
таъсири кўрсатди. Миллий-маъ-
навий қадриятларимизга нисба-
тан бўлган салбий мафкуравий 

тайзиқ ҳам  лапарларнинг жонли 
оммавий ижросига тўсиқ бўлди.

Халқ лапарлари жанрида мана 
шундай тарихий жараёнлар кеча-
ётган бир пайтда, кўплаб лапар 
намуналари йирик санъаткорлар 
репертуарига ўтиб, қайта сайқал 
топди. Тамарахоним, Ҳалима Но-
сирова, Меҳри Абдуллаева, Раҳима 
Мазоҳидова, Турсуной Мамедова, 
Гулшод Отабоева каби йирик санъ-
аткорлар репертуаридан мустаҳкам 
жой олган халқ лапарлари халқона 
асосларини, мазмунини йўқотма-
ган ҳолда ижро тарзи, оҳанги ва 
руҳида муайян даражада ўзгариш-
ларга, аниқроғи, санъаткорлар сай-
қалига учради. Шу тариқа ўзбек 
халқ лапарлари икки қисмга бў-
линди. Биринчиси, оммавий халқо-
на ижродаги терма лапарлар. Булар 
никоҳ тўйларининг муайян узвида 
омма томонидан бир қадар ижро 
этилиб келинди. Аммо кейинчалик 
улар ҳам маросим амалиётидан 
сиқиб чиқарилди. Иккинчиси, про-
фессионал санъаткорлар реперту-
арига ўтган лапарлар бўлиб, улар 
тўйлар (тўйга санъаткор таклиф 
этилганда), байрам ва сайилларда 
кенг ижро этила бошланди. Бироқ 
барча ижрочилар бир хил матн-
ларни куйлаши оқибатида бадиҳа-
гўйлик йўқолди. Шунга қарамай, 
айрим лапарларнинг турли вило-
ятлардаги вариантлари ҳам юзага 
келди. Тўй маросимларида жонли 
лапар айтиш анъанаси унутилгач, 
ҳозирги пайтга келиб кўплаб тер-
ма лапарларни ёшлар билмайди, 
улар турли тўплам ва китобларда, 
фольклор архивлари ва кексалар 
хотирасидагина сақланиб қолган, 
холос.

Халқ орасида лапар айтиш 
анъанаси унутилган бўлса-да, 
лапарларга хос бадиийлик ҳамон 
сақланиб қолган. Бадиийликнинг 
бундай сақланиши эса, жанрнинг 
қадимийлигидан далолат беради.

Лапарларнинг шеърий матни-
даги ритмик-синтактик паралле-
лизмлар, руҳий параллелизмга 
асосланган композиция, ижрода 
диалогик айтишувнинг мавжуд-
лиги, образ ва образлиликнинг 
яратилишида турлича кўчимлар, 
тасвир ҳамда ифода воситаси ва 
усулларининг истифода этилгани 
жанрнинг бадиий таркиби ҳамда 
табиати барқарор эканини тас-
диқлайди.

Республикамиз мустақиллик-
ни қўлга киритгач, миллий қад-
риятларимизга  муносабат туб-
дан ўзгарди. Эндиликда халқ 
лапар лари эскилик қолдиғи ёки 
феодал жамиятдан сақланиб қол-
ган сарқит эмас, балки халқимиз 
санъати илдизлари қадим-қадим-
дан беқиёс бадиий қимматга эга-
лигини исботловчи нодир асарлар 
сифатида баҳолана бошланди. 
Маънавий мулкка оқилона, муно-
сабат туфайли халқ лапарлари тўй 
маросимлари, байрам ва сайил-
ларимиздан  яна мустаҳкам ўрин 
олишига шубҳа йўқ. Бизнинг ва-
зифамиз эса, жанрнинг табиати 
ва таркибида юз берувчи ҳар бир 
ўзгариш ҳамда ҳодисанинг сабаб-
ларини, уларнинг ижтимоий-тари-
хий асосларини, эстетик моҳияти-
ни ўрганишдан иборатдир.

Нозим ҚОСИМОВ

Фольклор жанрларининг тарихий тараққиёт қонуниятлари-
ни ўрганиш, даврлар ўтиши билан жанр табиатида юз бе-

радиган бадиий, таркибий ҳамда функционал ўзгаришларни ҳар 
томонлама таҳлил этиш ва муайян назарий хулосаларга келиш, 
улардан фольклор амалиётида фойдаланиш ҳамиша ўзбек фольк-
лоршунослигининг диққат марказида бўлиб келган. Шу маънода 
ўзбек халқ лапарларининг жанр хусусиятларини, уларнинг мавзу 
доираси ва ижро шаклларини, жанр табиатида юз берган ўзга-
ришларнинг ижтимоий, эстетик сабабларини аниқлаш бугунги 
кунда долзарб вазифалардан биридир.

 МАЪНАВИЙ МУЛК

Xalq ijodi – xazina

Gul ko‘p, chaman ko‘p...

Вашингтон Ирвингни “Америка адабиётининг 
отаси” деб таърифлашади. Ёзувчи дастлаб “Уйқу-
даги жарлик”, “Рип Ван Винкль” ҳикоялари билан 
танилган. Унга АҚШнинг биринчи президенти Жорж 
Вашингтонга ҳурмат ва садоқат рамзи сифатида 
Вашингтон, деб исм қўйишади. Ирвинг 1783 йили 
туғилган. Ватанга хизматлари туфайли АҚШнинг 
отаси-асосчиси сифатида элга танилган Жорж Ва-
шингтон  эса 1789 йили президент бўлади. 

ИЛК  ОЧЕРКЛАР
У бир муддат адвокатлик фаолияти билан 

машғул бўлади. Англия билан уруш пайти, яъни 
1812 йили генерал Томпкинсга адвокатлик қилади, 
сўнгра савдо ташкилотини юритишда ҳамкор бўла-
ди, аммо касодга учрайди. Ирвинг адабий фаоли-
ятини “Letters of Jonathan Oldstyle” номли юморга 
йўғрилган очерклар ёзиш билан бошлайди.

АМЕРИКАНИНГ КАШФ ЭТИЛИШИ
У Испанияда тўрт йил Американинг кашф эти-

лиши ҳақидаги қўлёзмаларни ўқиб ўрганади. Маз-
кур тадқиқотларнинг натижаси ўлароқ Христофор 
Колумб таржимаи ҳоли (“History of the life and 
voyages of Christopher Columbus”, Лондон, 1828–
1830) “Voyages and discoveries of the companions 
of Columbus” (1831), “Гранаданинг забт этилиши” 
(“Chronicle of the conquest of Granada”; 1829) ва 
“Альгамбра” (“Alhâmbra”, 1832) номли романтик 
ҳикоялар тўплами ёзилади.

ЭЛЧИ
Вашингтон Ирвинг бир муддат Испания қи-

роли саройида АҚШ элчиси вазифасини ўтайди. 
1820 йилларда шон-шуҳрати Европада шу қадар 
юксаладики, уни Испания Тарих академиясининг 
фахрий аъзоси этиб (1828) сайлашади. Орадан 
бир йил ўтиб, Лондонда унга Қиролликнинг ада-
биёт жамиятининг тарих соҳасидаги олтин меда-
ли топширилади, шунингдек Оксфорд, Колумбия, 
Ҳарвард университетларининг фахрий профессори 
даражаси берилади. 1829 – 1832 йилларда Ирвинг 
Американинг Лондондаги миссияси атташеси ва-
зифасини бажаради. У ўз ватанига адабиётнинг 
мумтоз намояндаси сифатида қайтади.

МУАЛЛИФЛИК  ХУҚУҚИ
Вашингтон Ирвинг Христофор Колумбнинг 

таржимаи ҳолига бағишлаб уч жилдли китоб ёзган. 
Унда Колумбгача яшаган одамларнинг Ернинг  те-
кислиги ҳақидаги фикрлари ҳам киритилган.

Ирвинг биринчи америкалик ёзувчи сифатида дунё-
га танилган. Бундан ташқари, у муаллифлик ҳуқуқини 
ҳимоя қиладиган қонунлар ижросига талабчанликни 
ошириш тарафдори бўлгани билан ҳам танилган.

ЭЪТИРОФ
Ирвинг ижодини Ж.Байрон, С.Кольридж, 

В.Скотт, А.С.Пушкин сингари жаҳон адабиёти 
намоян далари эътироф этганлар, ундан ўрганган-
лар. Пушкин ижодида “Альгамбра”даги афсоналар 
руҳида ёзилган асарлар учрайди (“Олтин хўроз”). 

Ирвинг истеъдоди ёрқин, инсонпарвар, зеро, 
ёзувчининг шахси ҳам шундай бўлган: бироз шўх-
лик қоришган нафосат, ҳазил-мутойибага йўғрил-
ган табиий соғлом ақл, ҳикмат унинг асарлари 
руҳига сингдирилган. Ирвинг миллат некбинлиги 
кўзгуси эди.

ТЭРРИТАУН  ШАXРИ
Вашингтон Ирвинг ҳаётининг сўнгги кунларини 

ўтказган Тэрритаун шаҳридаги Саннисайд боғи яқи-
нида учта ҳайкалтарошлик намуналари – Дидрих 
Никербокер, қирол Боабдил ва Рип Ван Винкль ҳай-
каллари – ёзувчининг энг муваффақиятли яратилган 
қаҳрамонлари ҳамон халқ хотирасида сақланади.

Ирвинг дафн этилган 1859 йил 1 декабр куни 
Тэрритаун шаҳрида барча ташкилотлар ишини тўх-
татиб, мотам эълон қилинган. У Эски Ҳолланд чер-
ковига яқин  Уйқудаги Жарлик қабристонига  дафн 
этилган.

Hajviya

Фақат кийимигина одам 
башара қилиб турган, асли-
да тарашадек қотиб кетган 
бир киши трамвайда тик ту-
риб кетмоқда. Йўловчилар 
унчалик кўп эмас. Ўрин-
диқда ўтирган кўҳликки-
на жувон озғин кишидан 
кўзини узмаяпти. Буни ўз 
вақтида пайқаган киши 
ўнғайсизлана бошлади. “Во 
ажабо! Менга ҳам қиё боқа-
диган аёл зоти бор экан-да, 
бу ёруғ дунёда!” деб кўнг-
лидан ўтказди. Яна хаво-
тирланиб, “Балки менинг 
атрофимдаги бирор тани-

шига қараётгандир?” деб 
ўйлаб, эҳтиёт шарт тевара-
гига кўз югуртириб чиқди. 
Йўқ. Ундай эмас экан. Жу-
вон ундан ҳамон кўз узмай, 
трамвай тўхташи билан ўр-
нидан турди-да, “Юринг ту-
шамиз”, дегандек унга имо 
қилди. Озғин киши “Менга 
айт япсизми?” дегандек бар-
моғи билан ўзини кўрсатди. 
Аёл “Ҳа!” аломатини қилиб 
бош силкиди. Трамвай тўх-
тади. Иккиси бекатда ту-
шишди. Одамлар тарқалиб, 
трамвай кетгач, жувон:

– Яхшимисиз, акажон?.. 
– дея гап бошлади.

Озғин киши ҳаяжонла-
ниб:

– Ра-раҳмат! – деди 
ич-ичига тушиб кетган кўз-
ларини пирпиратиб.

– Бу ёруғ жаҳонда би-
рор аёл зотининг ҳожатини 
чиқарганмисиз? – сўради 
жувон сирли кўзларини 
унга тикиб. 

– Қўлдан келса, ҳа-ҳара-
кат қиламиз, – деди ўнғай-
сизланиб.

Жувон гапни чўрт кесди 
ва секин:

–  Мана менинг турар 
жойим, телефоним. Шанба 
куни кечқурун соат саккиз-
да сизни уйимда кутаман. 
Алдамайсиз-а? – деди ишва 
билан момиқдек қўлларини 
унинг елкасига аста қўйиб. 

– Йўқ, асло! Албатта бо-
раман!

Аёл хайрлашиб кетди. 
У ўзини худди ўзга сай-

ёраликдек ҳис этиб, атроф га 
аланглаб, бекатда бир нафас 
туриб қолди. “Ё, тавба!” деб 
юборганини ўзи сезмади.

Тунлар тўлғониб, бедор 
ўтказилган икки кун ҳам ач-
чиқ ичакдек чўзилиб, ниҳо-
ят шанба келди. “Куёвтўра” 
сартарошхонада соч-соқо-
лини олдириб, яхши атир-
дан сепишни илтимос қил-
ди. Фақат байрам кунлари ва 
тўйларда киядиган кийим-
ларини кийиб, кечқурун 
йўлга тушди. Юрак жони-
вор қафасга тушган ёввойи 
каптардек бежо гупиллайди. 

Мана, ниҳоят, у ширин 
хаёллар оғушида эшикни 
тақиллатди. Ичкаридан 
“ҳо  зир” деган майин овоз 
эши тилиб, эшикни ял-ял 
атлас дан кўйлак кийиб ол-
ган ўша таниш пари очди. 

– Ассалому алайкум!.. 
Келинг! – деб меҳмонни 
ичкари уйга таклиф қилди. 
– Яхши келдингизми? Қий-
налмадингизми уйимизни 
қидириб?

– Йўқ, йўқ! Жуда осон 
топдим.

– Жуда соз! Хўш, нима 
қиламиз энди? Сиз бегона-
сираманг. Демак, гап бун-
дай: манави ичкари уйга ки-
риб, ечинасиз. Мен ҳозир... 
– дея чиқиб кетди жувон.

Озғин киши ҳар қанча 
ҳайрон бўлмасин, эркаклик 
ғурури, лафз устунлик қи-
либ, жувоннинг айтганла-
рини бажаришга мажбур 
бўлди. На илож?...

Бироз вақтдан кейин жу-
вон битта ёш боласини ич-
карига етаклаб кирди ва эти 
суягига ёпишиб кетган ярим 
яланғоч кишини бармоғи би-
лан кўрсатиб:

– Агар шу бугундан 
бош  лаб мен берган овқат-
ни емайман, десанг, манави 
амакингдай тарашага ўхшаб 
қоласан. Уқдингми? – деди 
дағдаға билан. Сўнг “Минг 
бор узр, ака. Мени кечирасиз, 
сиз бажарадиган холис хиз-
мат шу эди. Энди кийинаве-
ринг, рухсат. Фақат хафа бўл-
май кетасиз-а, акажон”, деди 
ва ранги докадек оқариб, 
аранг кийиниб олган бечора 
“меҳмон”ни кўча эшигигача 
кузатиб қўйди.

Жаҳонгир
 ПИРМУҲАМЕДОВ

ҚАЛТИС ҲАЗИЛ
“ЎЗБЕКИСТОН 

АДАБИЁТИ ВА САНЪАТИ” 

– мумтоз ва замонавий адабиётимизнинг муқаддам чоп этилмаган намуналари, 
 шоир-ёзувчилар ҳаёти ва ижодига оид муҳим воқеалар;

– жаҳон адабиёти намояндалари ижодидан янги таржималардан ташқари уларнинг ҳаёти-
га оид ҳеч кимга маълум бўлмаган сирли жиҳатлар;

– адабиётшунос олимлару тадқиқотчи мутахассисларнинг бир адабий мавзу (уни сиз бел-
гилаб беришингиз ҳам мумкин!) доирасидаги қизғин баҳсу мунозаралари, илмий-таҳлилий 
мақолалари;

– устозлар ҳақида, шогирдлар эришган ютуқлар ҳақида очерклар;
– болажонларга таълим-тарбия бериб, мутолаага ундовчи шеърлар, уларни катта ҳаётга 

тайёрлашга хизмат қиладиган ҳикоялар;
– ҳеч ким эшитмаган адабиёт ва санъат янгиликлари-ю маданий тадбирларнинг 

 мазмун-моҳияти;
– Ижод мактаблари ўқувчилари – ёш истеъдоднинг сара машқлари, уларнинг мактабда 

эришган муваффақиятлари ҳақида мақолалар...

Яна нималар дейсизми?

Қолганини ҳар ҳафта жума куни “Ўзбекистон адабиёти ва санъати” ҳафталик газетаси 
 хонадонигизга маърифату маънавият, файзу шукуҳ олиб кирганида билиб оласиз.

Обуна варақалари “Ўзбекистон почтаси” акциядорлик жамиятининг Toшкент филиали,  
вилоят ва туман бўлимлари,  “Тошкент почтамти” филиали, шунингдек, жамоатчи матбуот 
тарқатувчилар томонидан расмийлаштирилади.

Тошкент шаҳридаги  ташкилотлар камида 50 та, вилоятлардаги ташкилотлар камида  
100 та газетага бевосита таҳририятнинг ўзидан арзон нархларда обуна бўлиши мумкин.  Газета 
ўз вақтида етказиб берилади.

Мурожаат учун телефонлар: (90) 918-29-57;  
Нашр кўрсаткичи: Якка шахслар учун – 222. Ташкилотлар учун – 223.

ҲАФТАЛИК АДАБИЙ ГАЗЕТАГА 
ОБУНА БЎЛМОҚЧИМИСИЗ?

КУЗГИ ГУЛЛАР
Қирларда кўринмас бойчечак изи,
Олис энди кўркам баҳорнинг саси.
Қаршимда солланар юртимнинг кузи,
Ҳар ёнда фусункор фасл нафаси.

Ортда қолди илиқ, умид тўла дам,
Жуда тез ўтгандай ҳароратли ёз.
Ўзгача бир тусда тобланар ўлкам,
Олтин куз ўзига беради пардоз.

Кўрдим япроқларга қўнибди қиров,
Қув, дайди шамоллар эсади ғир-ғир.

Далага чиқмоққа юрак бермас дов,
Кеч куз бу, шивалаб ёғмоқда ёмғир.

Экилган гулларга ташлайман нигоҳ,
Сўлибди ҳовлимда яшнаган райҳон.
Вақтни ортга суриб бўлмайди, бироқ,
Кечаги шод дилда ўзга ҳаяжон.

Фақат кузги гуллар бепарво бу дам,
Завқини уйғотиб ҳорғин дилларнинг.
Қаҳратон қиш эшик қоқиб турса ҳам,
Сўлгиси келмайди кузги гулларнинг.

Анвар ТОҒАЕВ

Gazetxon ilhomi

UYCHASINI 
KO‘CHIRDI ARANG

KUTILMAGAN 
MEHMON

Yelkasida kosasi,
Shilliqqurt shoshmay yurar.
Yashar gul yaprog‘ida,
Mevalarni xush ko‘rar.

Poliz to‘la noz-ne’mat,
Ziyofat xo‘p avjida.
Do‘stlarini mehmonga
Chorlab turar gohida.

Mayda pishar qulupnay,
Biram totli, mazasi.
Tovlanadi yoqutday,
Mevalarning sarasi.

Ishtaxasi ochilgan
Shilliqqurtga bir qarang.
Qulupnayzorga uychasin
Ko‘chirib o‘tdi arang.

XONQIZIGA
“Toqqa boring, 
Boqqa boring,
Uchib keting”.
Tog‘dagi gul
Kosasiga
Ko‘chib keting.
Qir-adirda
Bolarilar
Asal terar.
Sizga demay,
Bolalarga
Bol, qand berar.
Egningizda

Atlasmi u
Alvon ko‘ylak.
Menga ham bir 
Shoyi ko‘ylak
Tashlab keting.

BESHIKTEBRATAR
Beshiktebratar,
Beshik tebrating.
Gulning bargini
Qo‘shib tebrating.

Xamir qoring-u
Kulcha non yoping.
Somon soching-u
Pishiq loy teping.

Beshiktebratar
Yumushi qator,
Dam oling desam,
Boshin tebratar.

CHUMOLI POLVON
Chim ustida chumoli, 
Yurar askar misoli.
Kun bo‘yi u yuk tashir,
Tartib bilan birma-bir.
Do‘stlari karvon-karvon,
Safda – chumoli polvon.

   XO‘RAK
Qalin qamishzor ichra,
Qo‘shiq aytib “vaq-vaqa”.
Ko‘kda uchgan chivinni
Sanab o‘tirar baqa.

– Buncha shirin ovozi,
Qulog‘imga xush yoqar.
Ishtahamni ochgudek
Chiroyli qanot qoqar.

Yesammikan tushlikka,
Yo ilinsam do‘stimga.
Do‘mboq, totli chivinni
Yo‘q, bermayman hech kimga.

Og‘zini lang ochgancha
Uzoq tanladi xo‘rak.
Ilib ketdi baqani
Shartta, qorni och laylak.

Dilfuza KAMOLJONOVA

Bolalar bekati

ЯГОНА ҚУЁШ ОСТИДА

Бадиий академиянинг Мар-
казий кўргазмалар залида рассом 
Умар Ражабовнинг “Қуёш битта” 
деб номланган кўргазмаси очилди. 
Умар Ражабов Камолиддин Беҳзод 
номидаги Миллий рассомлик ва ди-
зайн институтнинг “Маҳобатли 
рангтасвир” бўлимида таҳсил ол-
ган. 2014 йилдан ҳозиргача мазкур 
институтда ёш истеъдодларга са-
боқ бериб келмоқда.

У.Ражабов рангтасвирчи рассом 
сифатида дунёнинг ўн етти мам-
лакатига қилган сафари давомида 
уч юздан ортиқ этюдлар яратди. 
Картиналарда тасвирланган дунё 
манзаралари турли бўёқларда, ўзи-
га хос равишда матоларга кўчади. 
У.Ражабовнинг, айниқса, юртимиз 
табиати билан боғлиқ манзарала-
ри эътиборга лойиқ. Сабаби, унда 
ишлатилган бўёқлар  туфайли ҳақи-
қий гўзал табиат томошабин кўз 
олдида гавдаланади. Рассом “Қуёш 
битта” шахсий кўргазмасида мам-
лакатимизнинг кўп лаб шаҳар ва 
қиш лоқлари қатори, Осиё ва Европа 
давлатларининг гўзал табиати акс 
этган этюдларни намойиш этмоқда. 
Бу асарлар орқали томошабинлар 
ҳар бир заминнинг ўзига хос рам-
зига айланган меъморий обидалари 
билан ҳам танишадилар.

* * *
Халқаро маданият карвонсаройи-

да очилган “Устоз ва шогирд” деб 
номланган кўргазмада таниқли хат-
тот Салимжон Бадалбоев ва издош-
ларининг юздан ортиқ хаттотлик 
иш лари намойиш этилмоқда. Экс-
позициядан ўрин олган асарларда 
Қуръоннинг сура ва оятлари, ҳадис 
ва бошқа битиклар араб алифбосида, 
яъни куфий, сулс, настаълиқ, риқо 
сингари хат турларида битилган. 

Қоғоз, тери ва матоларга ишланган 
ушбу хаттотлик намуналари асосан 
сиёҳда ёзилган. 

Тадбирда сўзга чиққанлар мил-
лий қадриятларимиз қаторида хат-
тотлик санъати анъаналарининг 
тикланишида Салимжон Бадалбоев 
каби моҳир хаттотларнинг  хизмати 
беқиёслигини таъкидлашди. Уста 
хаттот нуфузли танловларда фахрли 
ўринларни эгаллаган ва педагогик 
фаолияти давомида кўплаб шогирд-
лар тарбиялаган. Шу билан бирга у 
хаттотлик бўйича кўп лаб китоб ва 

ўқув қўлланмалар муаллифидир. 
Кўр газ ма дан хаттотнинг М.Соби-
рова, Х.Лутфуллаев, Х.Убайдулла-
ев, Н.Қутбиддинова, Ё.Бухорбоев, 
Б.Ниғмонов, Н.Турсуналиев, А.Со-
бирова, А.Эргашев, О.Бойназарова, 
З.Ҳабибова каби шогирдларининг 
ишлари ҳам жой олган.

* * *
Камолиддин Беҳзод номидаги 

Шарқ миниатюра санъати музейида 
миниатюрачи рассом Нилуфар Саъ-
дуллаеванинг “Нафис санъат ола-
ми” номли илк кўргазмаси очилди. 
Кўргазмада элликдан ортиқ асар-
лар намойиш этилмоқда. Ёш рас-
сом Нилуфар Саъдуллаева ҳозирги 
кунда “Хаттотлик ва миниатюра” 
ихтисослиги бўйича  Бадиий  акаде-
мия ҳузурида рассомлик маҳорати 
бўйича тадқиқотчидир. Рассомнинг  
“Меҳробдан чаён”, “Жанг бошла-
ниши”, “Донишмандлар кенгаши”, 
“Сабъаи сайёр” каби асарларида 
воқеа-ҳодисалар  аниқ-тиниқ, маҳо-
рат ила ифодаланган. Табриз мак-
табидан “нусха” асосида ишланган 
“Бобурнома”, “Беҳзод асаридан нус-
ха” сингари ишлари ҳам ижодкор-
нинг тасвир устаси эканидан далолат 
беради. “Буюк аждодлар ворислари-
миз”, “Чегара билмас ижод”, “Сўз 

мулкининг забардаст султонлари”, 
“Шарқ нафис санъати ёшлар нигоҳи-
да-II”, “Ҳуснихатдаги ҳикматлар” 
каби асарлари билан  ёш  хаттотлар 
Республика кўрик-танловларида, 
“Ҳик мат лар олами”  биринчи Рес-
пуб лика хаттотлик фестивалида ва 
Миср маданияти марказидаги хат-
тотлар кўргазмаларида, фестивал-
ларда ижодий ишларини намойиш 
этиб, устоз рассомларнинг эътиро-
фига сазовор бўлган. Унинг асарла-
рида тарихий шахслар қиёфаси давр 
силсиласи уйғунлигида гавдалана-

ди. “Заҳириддин Муҳаммад Бобур” 
ва “Донишмандлар кенгаши” каби 
асарлари фикримизнинг далилидир. 
Рассомнинг “Шоҳнома”, “Бобур-
нома”, “Меҳробдан чаён” сингари 
ўзбек мумтоз адабиёти асосида яра-
тилган асарлари маҳорат ва заҳмат-
ли меҳнат маҳсулидир. Зеро, кўҳна 
ва навқирон Шарқ мавзуси Н.Саъ-
дуллаева ижодида бетакрор рамзлар 
воситасида улуғворлик касб этади.

 Сарвара ҚОСИМОВА

Ko‘rgazma zallarida


